
Buyuk o‘zBek yo‘li
IQTIDORLI VA ISTIQBOLLI 

YOSHLARNI XORIJDA 
TAYYORLASH

yangi O‘zbekistOnda kadrlar siyOsatining 
muhim ustuvOr yO‘nalishi

Prezident Shavkat Mirziyoyevning AQShdagi vatandoshlar va 
“El-yurt umidi” jamg‘armasi stipendiatlari bilan uchrashuvidan keyingi o‘ylar

XXI asrning oʻziga xos, oʻtgan asrlar-
da kuzatilmagan tendensiyalari avlod-
lar hayotida, ijtimoiy-siyosiy, iqtisodiy, 
maʼnaviy-maʼrifiy jabhalardagi oʻzgarish-
larda koʻzga tashlana boshladi. Hozir bu 

Tadbirda Amerika Qoʻshma Shtat-
lari Prezidenti Jozef Bayden, Qo-
zogʻiston Respublikasi Preziden-
ti  Qosim-Jomart Toqayev, Qirgʻiz 
Respub likasi Prezidenti Sadir 
Japarov, Tojikiston Respublika-
si Prezidenti Emomali Rahmon va 

MustaHkaM tincHlik va farovonlikka 
faQat uMuMiy intilisHlar va birgalikdagi 

Harakatlar bilan erisHisH MuMkin

MarkaZiy osiyo davlatlari va aQsH o‘rtasidagi 
Munosabatlarning ustuvor yo‘nalisHlari 

ko‘rsatib o‘tildi
19-sentabr kuni nyu-york shahridagi birlashgan millatlar tashkiloti 

bosh qarorgohida bmt bosh assambleyasi 78-sessiyasining umumsiyosiy 
munozaralari boshlandi. unda O‘zbekiston respublikasi Prezidenti 

shavkat mirziyoyev nutq so‘zladi.

O‘zbekiston respublikasi Prezidenti shavkat mirziyoyev nyu-york shahriga 
tashrif dasturiga muvofiq 19-sentabr kuni Markaziy Osiyo mamlakatlari va 

amerika Qo‘shma shtatlari yetakchilarining “C5+1” formatidagi 
birinchi sammitida ishtirok etdi.

 Turkmaniston Prezidenti Serdar Ber-
dimuhamedov qatnashdilar.

Uchrashuv kun tartibiga muvofiq, 
savdo-iqtisodiy sheriklikni kengay-
tirish istiqbollari, “yashil” taraqqi-
yot, energetika xavfsizligini taʼmin-
lash va qayta tiklanuvchi energiya 

KO‘P QIRRALI HAMKORLIKNI KENGAYTIRISH MASALALARI MUHOKAMA QILINDI
Xabar berilganidek, O‘zbekiston respublikasi Prezidenti shavkat mirziyoyev amaliy tashrif bilan amerika Qo‘shma shtatlarida bo‘lib turibdi. 

O‘ZBEKISTON RESPUBLIKASI PREZIDENTI SHAVKAT MIRZIYOYEVNING 
BIRLASHGAN MILLATLAR TASHKILOTI BOSH ASSAMBLEYASINING 78-SESSIYASIDAGI NUTQI

Hurmatli rais janoblari!
Hurmatli Bosh kotib janoblari, delegat-

siyalar rahbarlari, xonimlar va janoblar!
Birlashgan Millatlar Tashkiloti Bosh 

Assambleyasining bugungi sessiyasi 
xalqaro munosabatlar tizimida funda-
mental oʻzgarishlar yuz berayotgan bir 
sharoitda boʻlib oʻtmoqda.

Jahon miqyosida ishonch inqirozi 
kuzatilmoqda. Global xavfsizlik institut-
lari faoliyatidagi muammolar va xalqaro 
huquq meʼyorlaridan chekinish kuchay-

Sessiya raisi Dennis Frensis bosh-
chiligida oʻtayotgan munozaralar-
ning birinchi kunida BMT Bosh kotibi 
 Antoniu Guterrish, aʼzo mamlakatlar 
 yetakchilari — Amerika Qoʻshma Shtat-
lari Prezidenti Jozef Bayden, Braziliya 
Federativ Respublikasi  Prezidenti Luis 

Inasiu da Silva, Turkiya Respub likasi 
Prezidenti Rejep Tayyip  Erdogʻan, 
Janubiy Afrika Res publikasi Preziden-
ti Siril Ramafosa, Qatar Davlati Amiri 
shayx Tamim bin Hamad Ol Soniy va 
boshqa davlatlar rahbarlari ishtirok 
 etmoqda.

Oʻzbekiston Respublikasi Prezidenti 
Shavkat Mirziyoyev oʻz nutqida hamjihatlik 
va amaliy hamkorlik ruhini saqlash, umumiy 
manfaatlarni mavjud ziddiyatlardan yuqori 
qoʻygan holda mamlakatlarni jipslashtirish 
zarurligini qayd etdi.

 manbalarini joriy qilish, mintaqaviy 
xavfsizlik, terrorizm va transchega-
raviy jinoyatchilikka qarshi kura-
shish sohalarida hamkorlik masa-
lalari muhokama qilindi. 

moqda. Va bularning barchasi keng 
koʻlamdagi keskinlik ortishiga sabab 
boʻlmoqda.

Geosiyosiy qarama-qarshiliklar tu-
fayli savdo, investitsiya va innovatsiya 
sohalarida erkin almashish yoʻlida yangi 
toʻsiqlar vujudga kelmoqda. Hatto iqlim 
oʻzgarishlari, ochlik va tengsizlikka qarshi 
kurash singari butun bashariyat taqdiriga 
daxldor boʻlgan masalalarda ham oʻzaro 
muloqot izdan chiqqani sezilmoqda.

Bunday murakkab sharoitda  amaliy 

hamjihatlik va hamkorlik ruhini saqlash, 
umumiy manfaatlarni mavjud ziddiyatlar-
dan yuqori qoʻygan holda, mamlakatlar-
ni jipslashtirish gʻoyasi har qachongidan 
ham dolzarb boʻlib bormoqda.

Biz oʻtgan yili umumiy xavfsizlik va 
taraqqiyotga qaratilgan  “Samarqand 
birdamlik tashabbusi”ni ilgari surdik. 
Asosiy maqsadimiz mamlakatlarimiz 
va xalqlarimizning bugungi kuni va 
istiqboli uchun masʼuliyatni har to-
monlama chuqur anglash, ochiq va 

konstruktiv hamkorlikka tayyor bar-
cha tomonlarni global muloqotga jalb 
qilishdan iborat.

Birlashgan Millatlar Tashkiloti Bosh 
kotibi tashabbusi bilan kelgusi yil Kelajak 
sammiti oʻtkazilishi xal qaro va mintaqaviy 
taraqqiyotning dolzarb muammolarini hal 
etishga, Tashkilotimizning taʼsiri va sama-
radorligini yanada oshirishga xizmat qila-
di, deb ishonaman.

haqda koʻp gapirish mumkin. Ular orasida 
gʻoyaviy yetuklikka intilish masalasi bor-
ki, uni har jihatdan tahlil qilsak arziydi.  
Bu — kadrlar siyosati.

19-sentabr kuni BMT Bosh Assam-
bleyasining 78-sessiyasi tadbirlari doirasi-
da Oʻzbekiston Respublikasi Prezidenti 
Shavkat Mirziyoyevning Amerika Qoʻsh-
ma Shtatlari Prezidenti Jozef Bayden, 
Jahon savdo tashkiloti (JST) bosh direk-
tori Ngozi Okonjo-Iveala, Koreya Respub-
likasi Prezidenti Yun Sok Yol, Birlashgan 

 Millatlar Tashkiloti Bosh kotibi Antoniu 
 Guterrish bilan uchrashuvi boʻlib oʻtdi.

Amerika Qoʻshma Shtatlari Prezidenti 
Jozef Bayden bilan uchrashuvda ikki to-
monlama munosabatlar va mintaqaviy ham-
korlikning dolzarb masalalari koʻrib chiqildi. 
AQSH Prezidenti mamlakatimiz mus taqilligi, 
suvereniteti va hududiy yaxlitligini hamda 

Yangi Oʻzbekistonda amalga oshirilayotgan 
va muqarrar tus solgan islohotlar siyosatini 
qatʼiy qoʻllab-quvvatlashini tasdiqladi.

AQSHning yetakchi kompaniya va 
banklari bilan amaliy hamkorlik loyihala-
rini ilgari surishga toʻxtalib oʻtildi.

Ishbilarmonlar bilan oʻtkazilgan ikki to-
monlama uchrashuvlar hamda davlatimiz 

rahbarining AQSHga tashrifidan oldin oʻt-
gan biznes-forumi yakunlari mamnuniyat 
bilan qayd etildi.

Inson huquqlari, gender tenglik soha-
larida hamda inson farovonligini taʼmin-
lashning boshqa yoʻnalishlarida konstruk-
tiv hamkorlikni davom ettirishga alohida 
eʼtibor qaratildi.

Jahon savdo tashkiloti (JST) bosh 
direktori Ngozi Okonjo-Iveala bilan 
uchrashuvda Oʻzbekistonning tez fursat-
da JSTga aʼzo boʻlishi boʻyicha koʻrilayot-
gan chora-tadbirlar muhokama qilindi.

Davlatimiz rahbari mamlakatimiz oʻz 
oldiga oʻrta va uzoq muddatli rivojlanish 
boʻyicha qoʻygan maqsadlardan kelib 

chiqqan holda tashkilotga  qoʻshilish muhim 
ahamiyatga ega ekanini alohida taʼkidladi.

Oʻzbekiston Prezidenti Ishchi guruhning 
navbatdagi yigʻilishini tayyorlash, shuning-
dek, jarayonda ishtirok etayotgan mutaxas-
sislar salohiyatini kuchaytirish va malakasi-
ni oshirish masalalariga toʻxtaldi.

Muhtaram anjuman ishtirokchilari!
Biz huquqiy, dunyoviy, demokratik va ijtimoiy 

davlat boʻlmish Yangi Oʻzbekistonni barpo etish 
siyosatini qatʼiy davom ettirmoqdamiz. Mam-
lakatimiz “Inson qadri va manfaatlari uchun” de-
gan ezgu gʻoya asosida demokratiya va adolat 
tamoyillarini mustahkamlashga qaratilgan tub is-
lohotlar yoʻlidan dadil ilgari bormoqda.

Joriy yil aprel oyida milliy taraqqiyotning ustu-
vor yoʻnalishlarini belgilab beruvchi yangilangan 
Konstitutsiya boʻyicha Oʻzbekiston tarixida bi-
rinchi marta umumxalq referendumi boʻlib oʻtdi. 
Referendumda ovoz berganlarning 90 foizdan 
ziyodi ushbu chinakam xalq Konstitutsiyasini qoʻl-
lab-quvvatladi. Shu tariqa islohotlarimizning ortga 
qaytmaydigan muqarrar tus olishi taʼminlandi.

Biz Asosiy qonunimizda millati, tili va dinidan 
qatʼi nazar, barcha fuqarolarning teng ligi, inson 
huquqlari, soʻz va vijdon erkinligi prinsiplariga sa-
doqatimizni yana bir bor tasdiqladik.

Mana shunday huquqiy asosda “Oʻzbekiston 
— 2030” taraqqiyot strategiyasini qabul qildik. 
Bu strategiya Birlashgan Millatlar Tashkilotining 
“Barqaror rivojlanish maqsadlari”ga uygʻun boʻlib, 
biz oʻz zimmamizga olgan barcha majburiyatlarni 
toʻla va qatʼiy bajarmoqdamiz.

Hurmatli xonimlar va janoblar!
Izchil davom etayotgan islohotlar natijasida 

Oʻzbekiston iqtisodiyoti, global tahdidlarga qa-
ramasdan, barqaror oʻsish surʼatlarini namoyon 
etmoqda. Soʻnggi olti yilda yalpi ichki mahsulot 
hajmi bir yarim martadan ortiq koʻpaydi. Bizning 
bosh maqsadimiz — 2030-yilga qadar bu koʻrsat-
kichni yana 2 barobarga oshirishdir.

Iqtisodiyotimizni liberallashtirish yoʻlidagi yana 
bir ustuvor vazifamiz — yaqin orada Jahon savdo 
tashkilotiga toʻlaqonli aʼzo boʻlishdir.

Xalqimizning turmush darajasini oshirish-
ga qaratilgan siyosat tufayli mamlakatimizda 
2017-yildan buyon kambagʻallik ikki barobarga 
kamaydi. Biz 2030-yilgacha uni 7 foizga tushirish-
ni reja qilganmiz. Aholini ichimlik suvi, sogʻliqni 
saqlash, taʼlim va boshqa ijtimoiy xizmatlar bilan 
taʼminlash koʻlamini bir necha bor oshirishni bel-
gilaganmiz.

Biz Birlashgan Millatlar Tashkiloti Bosh kotibi 
tomonidan ilgari surilgan “Ish oʻrinlarini yaratish 
va ijtimoiy himoya global akseleratori” borasidagi 
tashabbusni qoʻllab-quvvatlaymiz. Mazkur tash-
abbus doirasida tajriba almashish uchun 2024-yili 
Birlashgan Millatlar Tashkiloti shafeligida “Ijtimoiy 
himoya: barqaror taraqqiyot sari yoʻl” butunjahon 
konferensiyasini yurtimizda oʻtkazishni taklif eta-
man.

Hurmatli sammit ishtirokchilari!
Soʻnggi yillarda Oʻzbekistonda inson huquqla-

rini himoya qilish boʻyicha eʼtiborga loyiq natijalar-
ga erishdik. Mamlakatimizda majburiy va bolalar 
mehnatiga toʻliq barham berildi.

Bir asr mobaynida Oʻzbekistonda millionlab 
insonlar paxta terimiga majburiy ravishda jalb 
etib kelindi. Har yili sentyabr oyidan dekabrgacha 
aholining asosiy qismi — oʻqituvchi va shifokorlar, 
tadbirkorlar, ishchi va xizmatchilar, eng achinarli-

si, maktab oʻquvchilari va  talabalar paxta terimi-
ga safarbar qilinar edi. Buning natijasida oʻzbek 
paxtasiga boykotlar eʼlon qilingan, mamlakat esa 
yillar davomida “qora roʻyxat”larga kiritilgan edi.

Qatʼiy irodamiz tufayli endi bularning barchasi 
oʻtmishga aylandi. Xalqimiz paxta qulligidan but-
kul ozod boʻldi.

Yangi Konstitutsiyamizda majburiy mehnat 
taqiqlanishi kafolatlab qoʻyildi va buning uchun 
jinoiy javobgarlik belgilandi. Majburiy va bolalar 
mehnatiga qarshi kurashni butun dunyo miqyosi-
da kuchaytirish zarur, deb hisoblayman. Bizning 
tajribamiz shuni koʻrsatmoqdaki, bunga chek 
qoʻyish imkoni bor.

Xonimlar va janoblar!
Inson kapitalini rivojlantirish va kreativ yosh 

avlodni tarbiyalash — Oʻzbekiston oʻz oldiga 
qoʻygan strategik vazifalardan biridir.

Biz hamma uchun ochiq va sifatli taʼlimni 
kambagʻallikka barham berish, xalq farovonligini 
 oshirish va barqaror iqtisodiy oʻsishga erishish-
ning eng samarali omili, deb bilamiz.

Mamlakatimiz oxirgi yillarda bu borada katta 
taj riba toʻpladi — taʼlim tizimi tubdan oʻzgarmo-
qda. Oʻtgan olti yilda maktabgacha taʼlimdagi 
qamrov 21 foizdan 70 foizga, oliy taʼlimda esa  
9 foizdan 38 foizga yetdi. 2030-yilga qadar har bir 
bolaning bogʻchaga qatnashi, maktabni bitirayot-
gan har ikki oʻquvchining biri esa oliygohda oʻqishi 
uchun imkoniyat yaratiladi.

Hurmatli delegatsiyalar rahbarlari!
Soʻnggi yillarda Markaziy Osiyo yaxshi qoʻsh-

nichilik, barqarorlik, oʻzaro hamkorlik va rivoj-
lanish yoʻlidan bormoqda.

Birgalikdagi saʼy-harakatlarimiz tufayli Oʻz-
bekiston barcha qoʻshnilari bilan davlat chega-
ralari, transport koridorlari va suvdan foydalanish 
boʻyicha muammolarni bartaraf etishga muvaffaq 
boʻlmoqda.

Mintaqa davlatlari oʻrtasida oʻzaro savdo ikki 
yarim barobardan ziyod, qoʻshma korxonalar soni 
esa besh marta oʻsdi. Mintaqamiz iqtisodiy rivoj-
lanish markaziga, Sharq va Gʻarbni, Shimol va 
Janubni bogʻlaydigan transport-kommunikatsiya 
koʻprigiga aylanib, unga qiziqish tobora ortib bor-
moqda.

Markaziy Osiyoning dunyoga ochiqligi — min-
taqa xavfsizligi va barqaror rivojlanishini taʼmin-
laydigan eng muhim shartga aylanmoqda.

Ishonch bilan aytish mumkinki, bizning xalqla-
rimizni mintaqaviy oʻziga xoslikni anglash tuygʻu-
si birlashtirmoqda va bu tuygʻu tobora kuchayib 
bormoqda. Bizning nafaqat tariximiz, balki ke-
lajagimiz, hayotiy muhim manfaatlarimiz ham 
umumiy va mushtarakdir. Mintaqaviy hamkor-
ligimizni kengaytirishdan boshqa yoʻlimiz yoʻq va 
boʻlishi ham mumkin emas!

Aminmanki, xalqaro hamjamiyatning 
qoʻllovi bilan Markaziy Osiyo birdamlik yoʻli-
dan borishda davom etadi. Markaziy Osiyoni 
tinch va gullab-yashnayotgan hududga aylan-
tirish Oʻzbekiston tashqi siyosatida bundan 
buyon ham ustuvor maqsad boʻlib qoladi.

Muhtaram anjuman ishtirokchilari!
Aholisining deyarli yarmi yosh avlod vakillari 

boʻlgan Markaziy Osiyo uchun yoshlar va ularning 

salohiyatini roʻyobga chiqarish masalasi ayniqsa 
dolzarb ahamiyatga ega. Ushbu sohada hamkor-
likni kuchaytirish maqsadida yaqinda mintaqamiz 
davlatlari tomonidan Yoshlar siyosatining umumiy 
yoʻnalishlari haqidagi bitim imzolandi.

Ayni paytda biz Birlashgan Millatlar Tashkiloti 
va uning ixtisoslashgan tuzilmalari bilan samarali 
hamkorlik oʻrnatish, boshqa mintaqalarning ilgʻor 
tajriba va yutuqlarini oʻrganishdan manfaatdormiz.

Shu munosabat bilan Birlashgan Millatlar Tash-
kiloti huzurida Markaziy Osiyo yoshlarini rivojlanti-
rishga koʻmaklashish boʻyicha ishchi guruh tashkil 
etishni taklif etaman. Uning doirasida “Markaziy 
Osiyo yoshlarining kun tartibi — 2030” dasturini 
ishlab chiqish maqsadga muvofiqdir.

Hurmatli delegatsiyalar rahbarlari!
Xotin-qizlarning jamiyat va davlat boshqaru-

vida faol ishtirok etishi bugungi kunning dolzarb 
masalasidir. Milliy siyosatimiz markazida turadi-
gan eng ezgu maqsad — oilalar mus tahkamligini, 
ayollarimizning huquqiy himoyasi va osoyishta 
hayotini taʼminlashdan iborat.

Gender tenglikka erishish borasida ham tizimli 
ishlarni olib bormoqdamiz. Jumladan, oʻtgan yili 
oliygohlarga qabul qilingan talabalarning 49 foizini 
qizlar tashkil etdi.  Xotin-qizlarning davlat boshqa-
ruvidagi ulushi esa birinchi marta 35 foizga yetdi. 
Ayollar va voyaga yetmaganlarni zoʻravonlikdan 
himoya qilish maqsadida alohida qonun qabul 
qilindi.

Biz “Birlashgan Millatlar Tashkiloti — 
 Xotin-qizlar” tuzilmasi bilan hamkorlikni yanada 
kengaytirishdan manfaatdormiz. Birgalikdagi 
tashabbus sifatida ayollarning bunyodkorlik salo-
hiyatini roʻyobga chiqarish masalalarini muhoka-
ma qilish va tajriba almashish uchun kelgusi yili 
Oʻzbekistonda Osiyo xotin-qizlari forumini oʻtka-
zishni taklif etamiz.

Hurmatli xonimlar va janoblar!
Hozirgi vaqtda dunyoda keskin ekologik vazi-

yat kuzatilmoqda. Sayyoramiz miqyosida uchta 
inqiroz, yaʼni iqlim oʻzgarishi, bioxilma-xillik yoʻqo-
lishi va atrof-muhit ifloslanishi kuchaymoqda.

Ana shunday murakkab sharoitda Orol den-
gizi fojiasiga qarshi kurashni davom ettirayotgan 
Markaziy Osiyo iqlim oʻzgarishlari oldida eng zaif 
mintaqalardan biriga aylanmoqda.

Global muammo boʻlgan Orol fojiasi oqibatlarini 
bartaraf etish yoʻlida Oʻzbekiston oʻz imkoniyatlari 
darajasida harakat qilmoqda. Soʻnggi yillarda Orol 
dengizining qurigan tubida 1,7 million gektar may-
donda qurgʻoqchilikka chidamli oʻsimliklardan ibo-
rat yashil hududlar barpo etildi. Bu saʼy-harakat-
larimizni davom ettirish uchun xalqaro hamjami-
yatning qoʻllab-quvvatlashi juda muhim.

Keyingi 30 yilda mintaqamizda havo harorati 
bir yarim gradusga koʻtarildi. Bu — dunyodagi 
oʻrtacha isishdan ikki karra koʻpdir. Oqibatda 
muzliklar umumiy maydonining qariyb uch-
dan bir qismi yoʻqolib ketdi. Ushbu tendensiya 
saqlanib qolsa, yaqin yigirma yilda mintaqa-
mizdagi ikkita yirik daryo — Amudaryo va 
Sirdaryo oqimi 15 foizga qisqarishi mumkin. 
Jon boshiga suv bilan taʼminlanish darajasi 25 
foizga, qishloq xoʻjaligi ekinlari hosildorligi esa  
40 foizga kamayishi kutilmoqda.

Agar oʻz vaqtida taʼsirchan choralarni koʻrma-
sak, ushbu muammolar oqibatlari mintaqamizdagi 
ijtimoiy-iqtisodiy barqarorlikka jiddiy putur yetka-
zadi.

Bu vaziyatdan kelib chiqqan holda, biz Birlash-
gan Millatlar Tashkiloti Bosh kotibining Suv resurs-
lari boʻyicha maxsus vakili lavozimi taʼsis etilishini 
qoʻllab-quvvatlaymiz. Markaziy Osiyo suvni tejay-
digan texnologiyalar platformasini yaratish jarayoni-
da “Birlashgan Millatlar Tashkiloti — suv resurslari” 
mexanizmini ishga solib, eng ilgʻor texnologiyalarni 
jalb etish va tatbiq qilish tarafdorimiz.

Biz mintaqamizda qabul qilingan Yashil 
taraqqiyot dasturi doirasida tizimli hamkorlikni 
yoʻlga qoʻymoqdamiz. Bunday sheriklik manfaat-
larimizga birdek mos boʻlib, iqlim oʻzgarishlari bi-
lan bogʻliq tahdidlarning oldini olishga qaratilgan. 
Bu borada “Markaziy Osiyo iqlim muloqoti”ni joriy 
etishni maqsadga muvofiq, deb hisoblayman.

Biz Birlashgan Millatlar Tashkiloti Bosh Assam-
bleyasining “Markaziy Osiyo global iqlim tahdidlari 
qarshisida: umumiy farovonlik yoʻlida hamjihatlik” 
rezolyutsiyasini qabul qilish tashabbusini ilgari 
suramiz. Uning asosiy mazmunini kelgusi yil Sa-
marqandda boʻlib oʻtadigan xalqaro iqlim forumida 
muhokama qilishni taklif etamiz.

Shu oʻrinda taʼkidlashni istardimki, Oʻzbekiston 
iqtisodiyotining asosiy tarmoqlarini iqlim oʻzgarish-
lariga moslashtirish, uglerod neytralligiga erishish 
va “yashil” energetika ulushini keskin oshirish biz 
uchun strategik vazifa boʻlib qoladi.

Hurmatli yigʻilish ishtirokchilari!
Biz ekstremizm balosi tarqalishiga, yoshlarning 

radikallashuviga yoʻl qoʻymaslik uchun birgalikda-
gi harakatlarimizni kuchaytirishimiz zarur.

Oʻtgan yil mart oyida Toshkentda Birlashgan 
Millatlar Tashkilotining terrorizmga qarshi global 
strategiyasini Markaziy Osiyoda amalga oshirish 
boʻyicha qoʻshma harakatlar rejasi qabul qilindi.

Ekstremizm va terrorizmga qarshi kurash boʻ-
yicha Milliy strategiyamiz doirasida bir masalaga 
alohida eʼtibor qaratmoqdamiz. U ham boʻlsa, il-
gari ekstremizm gʻoyalari taʼsirida boʻlgan shax-
slarni sogʻlom hayotga qaytarish va jamiyatga 
moslashtirish masalasidir.

Biz bu borada oʻziga xos tajriba orttirdik, besh 
marta “Mehr” insonparvarlik missiyasini oʻtkazdik. 
Uning doirasida 530 nafardan ziyod fuqarolar, av-
valo, ayollar va bolalarni Yaqin Sharq va Afgʻonis-
tondagi qurolli nizolar hududlaridan yurtimizga 
qaytardik. Ularning barchasiga tibbiy, psixologik, 
ijtimoiy va boshqa yordamlar koʻrsatildi.

Xalqaro jamoatchilik joriy yilning iyun  oyida 
mana shu yerda, Birlashgan Millatlar Tashkiloti 
bosh qarorgohida mamlakatimizga olib kelingan 
va yangi hayot boshlagan shaxslarning  tarixini 
ularning oʻzlaridan eshitdi.

Biz bu yoʻnalishdagi harakatlarni davom etti-
rish va doimiy tajriba almashishni yoʻlga qoʻyish 
uchun Birlashgan Millatlar Tashkilotining Terro-
rizmga qarshi kurash boshqarmasi shafeligida 
urush hududlaridan qaytganlar bilan tizimli ishlash 
boʻyicha Mintaqaviy ekspertlar kengashini tuzish-
ga qaratilgan amaliy qadamlarni tashladik.

Birlashgan Millatlar Tashkilotiga aʼzo dav-
latlar xalqaro terrorizm kabi umumiy tahdidlar-

ga qarshi kurashda yanada birlashib, harakat 
qilishlari kerak.

Yana bir muhim fikrni taʼkidlashni istardim. 
Soʻnggi paytlarda ayrim mamlakatlarda koʻzga 
tashlanayotgan diniy toqatsizlik, islomofobiya ho-
latlariga aslo yoʻl qoʻyib boʻlmaydi, deb hisoblay-
miz. Jahon miqyosida dinlararo bagʻrikenglik va 
hamjihatlik gʻoyalarini keng targʻib etish maqsadi-
da Oʻzbekistonda UNESCO shafeligida Dinlararo 
muloqot va bagʻrikenglik xalqaro markazini tashkil 
etishni taklif qilamiz.

Diyorimiz jahon ilm-fani rivojiga beqiyos his-
sa qoʻshgan, islomni ilm-maʼrifat va tinch lik dini 
sifatida namoyon etgan Al-Xorazmiy, Beruniy, 
Ibn Sino, Imom Buxoriy, Mirzo Ulugʻbek, Alisher 
Navoiy singari ulugʻ alloma va mutafakkirlar vatani 
ekani bilan haqli ravishda faxrlanamiz. Shunday 
buyuk olimlarning boy merosini oʻrganish, islom-
ning asl insonparvarlik mohiyatini chuqur ochib 
berish maq sadida 2024-yil Oʻzbekistonda “Islom 
— tinchlik va ezgulik dini” mavzusida xalqaro kon-
ferensiya oʻtkazish tashabbusini ilgari suramiz.

Hurmatli sessiya ishtirokchilari!
Xalqaro xavfsizlik Afgʻonistondagi jarayonlar 

bilan bevosita bogʻliqdir. Ushbu mamlakatda yan-
gi vaziyat vujudga kelgan boʻlib, u afgʻon masala-
sini hal etishda oʻziga xos yondashuvlarni talab 
etmoqda.

Afgʻonistonni oʻz muammolari bilan yana yol-
gʻiz qoldirish — bu katta xato boʻladi. Inkor qilish, 
yakkalab qoʻyish va sanksiyalar qoʻllash oddiy af-
gʻon xalqining ahvolini yanada ogʻirlashtirmoqda.

Afgʻon xalqiga insonparvarlik yordami koʻr-
satishni susaytirmaslik lozim, deb hisoblaymiz. 
Afgʻonistonning muzlatilgan xalqaro aktivlarini bu 
yurtdagi oʻtkir ijtimoiy muammolarni hal etishga 
yoʻnaltirish uchun maqbul mexanizmlarni ishlab 
chiqishga chaqiramiz. Bizga tinch va barqaror, 
mintaqaviy hamkorlik jarayonlarida ishtirok eta-
digan, qoʻshnilari va boshqa mamlakatlar bilan 
oʻzaro manfaatli sheriklik uchun ochiq Afgʻoniston 
kerak.

Men bugun ushbu nufuzli minbardan turib, 
dunyo hamjamiyatini Afgʻoniston muammosini hal 
etish yoʻlida birlashishga chaqiraman. Bu bora-
da Birlashgan Millatlar Tashkiloti rahnamoligida 
Afgʻoniston boʻyicha birgalikda ishlab chiqilgan, 
vaziyatga moslashuvchan va konstruktiv pozitsi-
yani belgilash prinsipial jihatdan muhim, deb hi-
soblayman.

Hurmatli rais!
Hurmatli anjuman qatnashchilari!
Biz barchamiz hozirgi tarixiy tub burilish pal-

lasida kelgusi avlodlarga sayyoramizni qanday 
holda qoldirish haqida oʻylashimiz lozim.

Mustahkam tinchlik va farovonlikka faqat 
umumiy intilishlar va birgalikdagi harakatlar 
bilan erishish mumkin. Bizga  oʻzaro ishonch, 
birdamlik va hamkorlik ruhi har  qachongidan 
ham koʻproq zarur.

Soʻzimning yakunida Oʻzbekiston shu yoʻlda 
Birlashgan Millatlar Tashkiloti institutlari va bar-
cha davlatlar bilan keng koʻlamli va uzoq muddatli 
sheriklikni chuqurlashtirishga tayyor ekanini yana 
bir bor taʼkidlamoqchiman.

Eʼtiboringiz uchun rahmat.

MUSTAHKAM TINcHLIK VA fAROVONLIKKA fAQAT UMUMIY INTILISHLAR VA 
BIRGALIKDAGI HARAKATLAR BILAN ERISHISH MUMKIN

— Biz oʻtgan yili umumiy xavfsizlik va 
taraqqiyotga qaratilgan “Samarqand bir-
damlik tashabbusi”ni ilgari surdik. Asosiy 
maqsadimiz mamlakatlarimiz va xalqla-
rimizning bugungi kuni va istiqboli uchun 
masʼuliyatni har tomonlama chuqur ang-
lash, ochiq va konstruktiv hamkorlikka 
tayyor barcha tomonlarni global muloqot-
ga jalb qilishdan iborat, — dedi Oʻzbekis-
ton yetakchisi.

Birlashgan Millatlar Tashkiloti Bosh ko-
tibi tashabbusi bilan kelgusi yilda Kelajak 
sammiti oʻtkazilishi xalqaro va mintaqaviy 
taraqqiyotning dolzarb muammolarini hal 
etishga, Tashkilotning taʼsiri va samara-
dorligini yanada oshirishga xizmat qilishi-
ga ishonch bildirildi. 

Davlatimiz rahbari keyingi yillarda 
Oʻzbekistonda amalga oshirilayotgan va 
ortga qaytmas tus olgan keng koʻlamli 
islohotlarga alohida toʻxtalib, global va 
mintaqaviy kun tartibidagi eng dolzarb 
masalalar yechimiga qaratilgan qator 
tashabbuslarni ilgari surdi.

Oʻzbekistonda yangilangan Konsti-
tutsiya boʻyicha oʻtkazilgan umumxalq 
referendumi milliy taraqqiyotimizning 
ustuvor yoʻnalishlarini belgilab bergani 
qayd etildi. Shu huquqiy asosda qabul 
qilingan “Oʻzbekiston — 2030” taraqqiyot 
strategiyasi Birlashgan Millatlar Tashkilo-
tining Barqaror rivojlanish maqsadlariga 
uygʻundir.

Oʻzbekiston Prezidenti mamlakatimiz 
global tahdidlarga qaramasdan, barqaror 
oʻsish surʼatlarini namoyon etayotgani-
ni taʼkidladi. Soʻnggi olti yilda yalpi ichki 
mahsulot hajmi bir yarim martadan ortiq 
koʻpaydi. Bosh maqsadi — 2030-yilga 
qadar bu koʻrsatkichni yana 2 barobarga 
oshirishdir. 

Iqtisodiyotimizni liberallashtirish yoʻli-
dagi yana bir ustuvor vazifa — yaqin 
orada Jahon savdo tashkilotiga toʻlaqonli 
aʼzo boʻlish. 

Aholi turmush darajasini oshirishga 
qaratilgan siyosat tufayli mamlakatimiz-
da 2017-yildan buyon kambagʻallik ikki 
barobarga kamaydi. 2030-yilgacha uni 7 
foizga tushirish reja qilingan.

— Biz Birlashgan Millatlar Tashkiloti 
Bosh kotibi tomonidan ilgari surilgan “Ish 
oʻrinlarini yaratish va ijtimoiy himoya glo-
bal akseleratori” borasidagi tashabbusni 
qoʻllab-quvvatlaymiz. Mazkur tashabbus 
doirasida taj riba almashish uchun 2024-
yili Birlashgan Millatlar Tashkiloti shafe-
ligida “Ijtimoiy himoya: barqaror taraqqiyot 
sari yoʻl” butunjahon konferensiyasini yur-
timizda oʻtkazishni taklif etaman, — dedi 
Oʻzbekiston yetakchisi.

Yigʻilish ishtirokchilarining eʼtibori mam-
lakatimizda inson huquqlarini himoya qilish, 
majburiy va bolalar mehnatiga toʻliq bar-
ham berish borasida erishilgan natijalarga 
qaratildi. Bir asr mobaynida Oʻzbekistonda 
millionlab insonlar paxta terimiga majburiy 
ravishda jalb etib kelingani, endi bular oʻt-
mishga aylanib, xalqimiz paxta qulligidan 
butkul ozod boʻlgani qayd etildi.

Prezidentimiz taʼkidlaganidek, in-
son kapitalini rivojlantirish va kreativ 
yosh avlodni tarbiyalash — Oʻzbekiston 
oʻz oldiga qoʻygan strategik vazifalardan 
biridir. 

Keyingi yillarda bu borada katta taj riba 
toʻplandi — taʼlim tizimi tubdan oʻzgarmoq-
da. Oʻtgan olti yilda maktabgacha taʼlimda-
gi qamrov 21 foizdan 70 foizga, oliy taʼlim-
da esa 9 foizdan 38 foizga yetdi. 2030-yilga 
qadar har bir bolaning bogʻchaga qatnashi, 
maktabni bitirayotgan har ikki oʻquvchining 
biri esa oliygohda oʻqishi uchun imkoniyat 
yaratiladi.

Davlatimiz rahbari Markaziy Osiyo dagi 
yaxshi qoʻshnichilik, barqarorlik va oʻzaro 
hamkorlik muhitiga toʻxtaldi. 

Yurtimiz va barcha qoʻshnilarimiz bir-
galikdagi saʼy-harakatlar tufayli davlat 
chegaralari, transport koridorlari va suv-
dan foydalanish boʻyicha muam molarni 
bartaraf etishga muvaffaq boʻldi.

Mintaqa davlatlari oʻrtasida  oʻzaro sav-
do ikki yarim barobardan ziyod, qoʻshma 
korxonalar soni esa besh marta oʻsdi. 
Mintaqamiz iqtisodiy rivojlanish markazi-
ga, Sharq va Gʻarbni, Shimol va Janubni 
bogʻlaydigan transport-kommunikatsiya 
koʻprigiga aylanib, unga qiziqish tobora 
ortib bormoqda.

Xalqaro hamjamiyatning qoʻllovi bilan 
Markaziy Osiyo birdamlik yoʻlidan borish-
da davom etishiga ishonch bildirildi. Uni 
tinch va gullab-yashnayotgan hududga 
aylantirish Oʻzbekiston tashqi siyosati-
da bundan buyon ham ustuvor maqsad 
boʻlib qoladi.

Aholisining deyarli yarmi yosh avlod 
vakillari boʻlgan Markaziy Osiyo uchun 
yoshlar va ularning salohiyatini roʻyob-
ga chiqarish masalasi ayniqsa dolzarb 
ahamiyatga ega ekani taʼkidlandi.

Bu sohada Birlashgan Millatlar Tash-
kiloti va uning ixtisoslashgan tuzilmalari 
bilan samarali hamkorlik oʻrnatish maq-
sadida Markaziy Osiyo yoshlarini rivo j-
lantirishga koʻmaklashish boʻyicha ishchi 
guruh tashkil etish va uning doirasida 
“Markaziy Osiyo yoshlarining kun tarti-
bi — 2030” dasturini ishlab chiqish taklif 
etildi.

Xotin-qizlarning jamiyat va davlat 
boshqaruvida faol ishtirok etishi bugungi 
kunning dolzarb masalasi sifatida qayd 
etildi.

— Milliy siyosatimiz markazida turadi-
gan eng ezgu maqsad — oilalar mus-

tahkamligini, ayollarimizning huquqiy hi-
moyasi va osoyishta hayotini taʼminlashdan 
iborat, — dedi Oʻzbekiston yetakchisi. 

Mamlakatimiz “Birlashgan Millatlar 
Tashkiloti — Xotin-qizlar” tuzilmasi bi-
lan hamkorlikni yanada kengaytirishdan 
manfaatdorligi taʼkid lanib, birgalikdagi 
tashabbus sifatida ayollarning bunyod-
korlik salohiyatini roʻyobga chiqarish ma-
salalarini muhokama qilish va tajriba al-
mashish uchun kelgusi yili Oʻzbekistonda 
Osiyo xotin-qizlari forumini oʻtkazish taklif 
qilindi.

Hozirgi vaqtda dunyoda keskin 
ekologik vaziyat kuzatilib, sayyora-
miz miqyosida uchta inqiroz, yaʼni iqlim 
oʻzgarishi, bioxilma-xillik yoʻqolishi va 
atrof-muhit ifloslanishi kuchayib borayot-
ganini qayd etib, Prezidentimiz Markaziy 
Osiyo iqlim oʻzgarishlari oldida eng zaif 
mintaqalardan biriga aylanayotganini 
koʻrsatib oʻtdi.

Oʻzbekiston tomonidan Orol  fojiasi oqi-
batlarini bartaraf etish yoʻlida koʻrilayot-
gan choralar, mintaqamizdagi iqlim 
oʻzgarishining salbiy taʼsiri va suv bilan 
taʼminlanganlik darajasining kamayish 
tendensiyalari toʻgʻrisidagi maʼlumotlar 
keltirildi. 

Bu vaziyatdan kelib chiqqan holda, 
Birlashgan Millatlar Tashkiloti Bosh ko-
tibining Suv resurslari boʻyicha maxsus 
vakili lavozimi taʼsis etilishi, Markaziy 
Osiyo suvni tejaydigan texnologiyalar 
platformasi yaratilishi va mintaqamizda 
qabul qilingan Yashil taraqqiyot dasturi 
doirasida tizimli hamkorlik yoʻlga qoʻyili-
shi qoʻllab-quvvatlandi.

— Bu borada “Markaziy Osiyo iqlim 
muloqoti”ni joriy etishni maqsadga mu-
vofiq, deb hisoblayman. Biz Birlashgan 
Millatlar Tashkiloti Bosh Assambleyasi-
ning “Markaziy Osiyo global iqlim tahdid-

lari qarshisida: umumiy farovonlik yoʻlida 
hamjihatlik”  rezolyutsiyasini qabul qilish 
tashabbusini ilgari suramiz. Uning aso-
siy mazmunini kelgusi yil Samarqandda 
boʻlib oʻtadigan xalqaro iqlim forumida 
muhokama qilishni taklif etamiz, — dedi 
Oʻzbekiston Prezidenti. 

Davlatimiz rahbari ekstremizm tarqa-
lishiga, yoshlarning radikallashuviga yoʻl 
qoʻymaslik uchun birgalikdagi harakatlar-
ni faollashtirishga toʻxtalib oʻtdi.

Ekstremizm va terrorizmga qarshi ku-
rash boʻyicha Milliy strategiyamiz doirasi-
da ilgari ekstremizm gʻoyalari taʼsirida 
boʻlgan shaxslarni sogʻlom hayotga qay-
tarish va jamiyatga moslashtirish masa-
lalariga alohida eʼtibor qaratilayotgani 
qayd etildi. Besh marta “Mehr” insonpar-
varlik missiyasi oʻtkazildi, uning doirasida 
530 nafardan ziyod fuqarolar, avvalo, 
ayollar va bolalar qurolli nizolar hududla-
ridan yurtimizga qaytarildi.

Biz bu yoʻnalishdagi harakatlarni 
davom ettirish va doimiy tajriba alma-
shishni yoʻlga qoʻyish uchun Birlashgan 
Millatlar Tashkilotining Terrorizmga qarshi 
kurash boshqarmasi shafeligida urush 
hududlaridan qaytganlar bilan tizimli 
ishlash boʻyicha Mintaqaviy ekspertlar 
kengashini tuzishga qaratilgan amaliy 
qadamlarni tashladik, — dedi Prezident.

Bundan tashqari, soʻnggi paytlarda 
ayrim mamlakatlarda koʻzga tashlanayot-
gan diniy toqatsizlik, islomofobiya holat-
lariga yoʻl qoʻymaslikka chaqirdi.

Jahon miqyosida dinlararo bagʻriken-
glik va hamjihatlik gʻoyalarini keng 
targʻib etish maqsadida Oʻzbekistonda 
 UNESCO shafeligida Dinlararo muloqot 
va bagʻrikenglik xalqaro markazini tashkil 
etish taklif qilindi.

Islomning asl insonparvarlik mohiya-
tini chuqur ochib berish maqsadida  

2024-yil Oʻzbekistonda “Islom — tinchlik 
va ezgulik dini” mavzusida xalqaro konfe-
rensiya oʻtkazish tashabbusi ilgari surildi.

Xalqaro xavfsizlik Afgʻonistondagi ja-
rayonlar bilan bevosita bogʻliqligi qayd 
etildi. Ushbu mamlakatda yangi vaziyat 
vujudga kelgan boʻlib, u afgʻon masala-
sini hal etishda oʻziga xos yondashuvlar-
ni talab etmoqda. Inkor qilish, yakkalab 
qoʻyish va sanksiyalar qoʻllash oddiy 
afgʻon xalqining ahvolini yanada ogʻir-
lashtirmoqda.

Afgʻon xalqiga insonparvarlik yordami 
koʻrsatishni susaytirmaslik lozim, degan 
fikrni bildirib, Prezidentimiz Afgʻoniston-
ning muzlatilgan xalqaro aktivlarini bu 
yurtdagi oʻtkir ijti moiy muammolarni hal 
etishga yoʻnaltirish uchun maqbul mexa-
nizmlarni ishlab chiqishga chaqirdi.

— Bizga tinch va barqaror, mintaqaviy 
hamkorlik jarayonlarida ishtirok etadigan, 
qoʻshnilari va boshqa mamlakatlar bilan 
oʻzaro manfaatli sherik lik uchun ochiq 
Afgʻoniston kerak, — dedi davlatimiz rah-
bari.

Oʻzbekiston Prezidenti BMTning yuksak 
minbaridan turib dunyo hamjamiyatini Af-
gʻoniston muammosini hal etish yoʻlida bir-
lashishga va bu borada Birlashgan Millatlar 
Tashkiloti rahnamoligida Afgʻoniston boʻ-
yicha birgalikda ishlab chiqilgan, vaziyatga 
moslashuvchan va konstruktiv pozitsiyani 
belgilashga chaqirdi. 

Soʻzining yakunida davlatimiz rahbari 
oʻzaro ishonch, birdamlik va hamkorlik 
ruhi har qachongidan ham koʻproq zarur-
ligini taʼkidladi. 

Oʻzbekiston Birlashgan Millatlar Tash-
kiloti institutlari va barcha davlatlar bilan 
keng koʻlamli va uzoq muddatli sheriklik-
ni chuqurlashtirishga tayyor ekani qayd 
etildi.

OʻzA

MarkaZiy osiyo davlatlari 
va aQsH o‘rtasidagi 

Munosabatlarning ustuvor 
yo‘nalisHlari ko‘rsatib 

o‘tildi

Sammitda sakkiz yil muqad-
dam Samarqand shahrida tashkil 
etilgan “S5+1” formati Marka-
ziy Osiyo davlatlari va Amerika 
Qoʻshma Shtatlari oʻrtasidagi 
ochiq va konstruktiv muloqot, bar-
cha sohalarda samarali hamkor-
likni rivoj lantirish uchun muhim 
maydonga aylangani taʼkidlandi.

Davlatimiz rahbari Markaziy 
Osiyo mintaqasida doʻstlik, oʻzaro 
anglashuv va sheriklik munosabat-
lari mustahkamlanib borayotgani, 
bu keng hamkorlik uchun yangi va 
noyob imkoniyatlar yaratayotganini 
yuksak baholadi.

Savdo-investitsiyaviy faoli-
yatni kuchaytirish, loyihaviy 

hamkorlikni yoʻlga qoʻyish, 
mintaqada transport yoʻlaklarini 
rivojlantirish, “yashil” kun tarti-
bini ilgari surish, inson huquqlari 
va gender tenglikni taʼminlash, 
taʼlim dasturlarini kengaytirish, 
Afgʻonis tondagi vaziyatning 
tinch yoʻl bilan hal etilishiga koʻ-
maklashish kabi butun mintaqa 
rivoji uchun strategik ahamiyat-
ga ega ustuvor yoʻnalishlar koʻr-
satib oʻtildi.

Uchrashuv yakunida mintaqa 
mamlakatlari va AQSH oʻrtasi-
dagi oʻzaro anglashuvni yanada 
chuqurlashtirish va amaliy sherik-
likni kengaytirish yuzasidan keli-
shuvlarga erishildi.

OʻzA 

ko‘P Qirrali HaMkorlikni kengaytirisH 
Masalalari MuHokaMa Qilindi

JST bosh direktori Oʻzbekiston to-
monidan tashkilotga aʼzo boʻlish borasida 
koʻrilayotgan choralarni yuqori baholadi.

Ngozi Okonjo-Iveala JST Kotibiyati Oʻz-
bekistonning saʼy-harakatlarini toʻliq qoʻl-
lab-quvvatlashini hamda mamlakatimiz 
yaqin kelajakda tashkilotga qoʻshilishiga 
ishonch bildirdi.

Uchrashuv yakunida Ishchi guruhining 
nav batdagi yigʻilishiga tayyorgarlikni jadal-
lashtirish, mutaxassislarning malakasini 
oshirish hamda qonunchiligimizni JST bitim 
va qoidalariga uygʻunlashtirish yuzasidan 
kelishuvga erishildi.

Koreya Respublikasi Prezidenti Yun Sok 
Yol bilan uchrashuvda Oʻzbekiston bilan 
Janubiy Koreya oʻrtasidagi alohida strategik 
sheriklik munosabatlarini yanada mustah-
kamlash va koʻp qirrali hamkorlikni kengay-
tirish masalalari koʻrib chiqildi.

Azaldan yaqin doʻstlik rishtalariga, 
xalqlarimizning mentaliteti, anʼana va qad-
riyatlari oʻxshashligiga asoslangan ikki to-
monlama aloqalar izchil rivojlanib borayot-
gani alohida mamnuniyat bilan qayd etildi.

Oʻzbekiston Prezidenti Janubiy Koreya 
bilan keng koʻlamli hamkorlikning yangi iqti-
sodiy kun tartibini shakllantirish masalalari-
ga toʻxtaldi.

Keyingi yillarda oʻzaro savdo va inves-
titsiya koʻrsatkichlari barqaror oshib 
bormoq da. Oʻtgan yilda tovar ayirboshlash 
24 foizga koʻpaydi. Mamlakatimizda qariyb 
mingta qoʻshma korxona faoliyat yuritmoq-
da, Koreyadan investitsiyalar hajmi 7 mil-
liard dollardan oshdi.

Koreya xalqaro hamkorlik agentligi, 
 Koreya Eksimbanki va uning fondlari bilan 
koʻp yillar davomida samarali hamkorlik 
qilinayotgani, ular bilan birgalikdagi loy-
ihalarning umumiy portfeli 3 milliard dollar-
dan ziyodni tashkil etgani yuqori baholandi.

Uchrashuvda Janubiy Koreyaning ye-
takchi kompaniyalari bilan texnologik va 
investitsiyaviy sheriklikni kengaytirish, taʼlim 
va sogʻliqni saqlash sohalaridagi ijtimoiy 
ahamiyatga ega loyihalarni jadallashtirish, 
infatuzilma, “yashil” energetika, raqamlash-
tirish, kadrlar tayyorlash va bosh qa yoʻna-
lishlardagi qoʻshma loyihalarni ilgari surish 
amaliy hamkorlikning ustuvor yoʻnalishlari 
sifatida belgilab olindi.

Muzokaralar yakunida davlatimiz rah-
bari Koreya Prezidenti Yun Sok Yolni davlat 
tashrifi bilan Oʻzbekistonga kelishga taklif 
etdi.

Birlashgan Millatlar Tashkiloti Bosh ko-
tibi Antoniu Guterrish bilan uchrashuvda 
Oʻzbekistonning BMT bilan hamkorligini 
yanada kengaytirish istiqbollari, eng avvalo, 
barqaror rivojlanish sohasidagi milliy vazi-
fa va maqsadlarni roʻyobga chiqarish ma-
salalari koʻrib chiqildi.

Keyingi yillarda Oʻzbekiston va BMT 
oʻrtasidagi hamkorlik misli koʻrilmagan 
yuksak darajaga chiqqani mamnuniyat 
bilan qayd etildi. Birgalikda qariyb 140 ta 
dastur va loyihalar muvaffaqiyatli amal-
ga oshirilmoqda. Oʻzbekiston tashabbu-
si bilan BMT Bosh Assambleyasining 6 
ta rezolyutsiyasi qabul qilindi, Orolboʻyi 
mintaqasi aholisini ijtimoiy qoʻllab-quv-
vatlash uchun maxsus Trast fondi faoli-
yat yuritmoqda.

Oʻzbekiston BMTning bir qator nufuz-
li tuzilmalariga saylandi va ularning ishida 
faol ishtirok etmoqda. Birgalikda global kun 
tartibiga oid, jumladan, oziq-ovqat xavf-
sizligini taʼminlash, turizmni rivojlantirish, 

kambagʻallikka va iqlim oʻzgarishiga qarshi 
kurashish masalalari boʻyicha yirik xalqaro 
tadbirlar oʻtkazilmoqda.

Antoniu Guterrish Oʻzbekiston Respub-
likasi Prezidentining Bosh Assambleya 
78-sessiyasidagi nutqini yuksak baholab, 
mamlakatimizda amalga oshirilayotgan 
ortga qaytmas islohotlar dasturini qoʻl-
lab-quvvatlashini, davlatimiz rahbari dol-
zarb global va mintaqaviy muammolar-
ga yechim topish borasida ilgari surgan 
tashab bus va takliflar muhim ahamiyatga 
ega ekanini taʼkidladi.

Bosh kotib yangi “Oʻzbekiston — 2030” 
islohotlar strategiyasiga kiritilgan maqsad 
va vaziflarning koʻlamdorligini, ular Barqaror 
rivojlanish maqsadlari bilan toʻliq hamohan-
gligini alohida qayd etdi. BMT va uning bar-
cha institutlari ushbu dasturiy hujjatni amal-
ga oshirishga koʻmaklashishga tayyorligini 
bildirdi.

Muzokaralar yakunida Oʻzbekiston bilan 
BMT oʻrtasidagi keng koʻlamli sheriklikni 
chuqurlashtirishning ustuvor yoʻnalishlari 
boʻyicha “yoʻl xaritasi”ni ishlab chiqishga ke-
lishib olindi.

OʻzA

Islohotlar oʻzanidan ham koʻrinib turibdi-
ki, Oʻzbekiston taraqqiyotida yangi bosqich 
boshlanmoqda. Prezidentimizning joriy yil 
yil 11-sentabrdagi farmoni bilan tasdiqlan-
gan “Oʻzbekiston — 2030” strategiyasi ayni 
shu taraqqiyot bosqichi uchun dasturulamal 
boʻlgan muhim hujjat, desak adashmay-
miz. Davlatimiz rahbarining “Oʻzbekiston 
— 2030” strategiyasi toʻgʻrisida”gi farmoni 
hamda “Oʻzbekis ton — 2030” strategiya-
sini 2023-yilda oʻz vaqtida va sifatli amal-
ga oshirish chora-tadbirlari toʻgʻrisida”gi 
qarori yangi Oʻzbekiston sharoitida amal-
ga oshirilayotgan keng koʻlamli islohot va 
oʻzgarishlarni izchil davom ettirish, soha 
va yoʻnalishlarni yanada rivojlantirishga 
qaratilgani bilan ahamiyatli. Shu maʼnoda, 
mazkur hujjat yurtdoshlarimizning yangi 
Oʻzbekistonni barpo etish boʻyicha xohish- 
irodasini roʻyobga chiqarish, sogʻlom, bilimli 
va maʼnaviy barkamol avlodni tarbiya lash, 
kuchli iqtisodiyotni shakllantirish, adolat, 
qonun ustuvorligi, xavfsizlik va  barqarorlikni 
kafolatli taʼminlashda muhim oʻrin tutadi.

“Oʻzbekiston — 2030” strategiyasida 
belgilangan yoʻnalishlarga eʼtibor qiling, de-
yarli hammasida aholi, yaʼni xalq va mam-
lakat manfaatlari birinchi oʻringa qoʻyiladi:

— barqaror iqtisodiy oʻsish orqali daro-
madi oʻrtachadan yuqori boʻlgan davlatlar 
qatoridan oʻrin olish;

— aholi talablariga va xalqaro standart-
larga toʻliq javob beradigan taʼlim, tibbiyot 
va ijtimoiy himoya tizimini tashkil qilish;

— aholi uchun qulay ekologik sharoitlar-
ni yaratish;

— xalq xizmatidagi adolatli va zamonaviy 
davlatni barpo etish;

— mamlakatning suvereniteti va xavfsiz-
ligini kafolatli taʼminlash.

Darhaqiqat, “Oʻzbekiston — 2030” 
stra tegiyasi Yangi Oʻzbekiston taraqqiyot 
strategiyasini amalga oshirish jarayonida 
orttirilgan boy tajriba hamda keng jamoat-
chilik muhokamasi asosida ishlab chiqil-
gani koʻrinib turibdi. Ushbu xalqchil hujjatda 
koʻzlangan deyarli har bir maqsadni necha 
yillardan buyon orzu qilganimiz, katta-kichik 
davralarda “Qani edi mana shunday boʻl-
sa”, “Qani edi mana shunday ishlarni amal-
ga oshira olsak”, deya orzu qilib gapirgani-
miz ham rost-ku.

Tarixchi olim sifatida aytishim mumkinki, 
bu dasturiy hujjatda yaqin va oʻrta istiqbol-
da mamlakatimizning rivojlanish tenden-
siyalari qanday boʻlishi, bu boradagi ustu-
vor vazifalar belgilangan. Mamlakatimizda 
keyingi yetti yillikda amalga oshiriladigan 
islohotlarning zarur siyosiy-huquqiy, ijti-
moiy-iqtisodiy va ilmiy-maʼrifiy asoslarini 
yaratib berishga qaratilgan mazkur strate-
giya shubhasiz, Oʻzbekiston xalqini adolatli 
taraqqiyot yoʻlida jipslashtiradi.

Strategiya beshta ustuvor yoʻnalish 
boʻyi cha 100 ta muhim maqsadni oʻz ichi-
ga qamrab olgani bilan eʼtiborga molik. Bu 
mamlakatda islohotlar samaradorligini kes-
kin oshirish, barqaror iqtisodiy oʻsish orqali 
daromadi oʻrtachadan yuqori boʻlgan dav-
latlar qatoridan oʻrin olish, xalq xizmatidagi 
adolatli va zamonaviy davlatni barpo etish-
dek buyuk maqsadlarga xizmat qiladi.

Masalan, 2030-yilga qadar iqtisodiyot 
hajmini 2 barobar oshirish va “daromadi 
oʻrtachadan yuqori boʻlgan davlatlar” qato-
riga kirish asosiy maqsad qilib olinmoqda. 
Bunda kelgusi yetti yillikda yalpi ichki mah-
sulot hajmini 160 milliard dollarga va aholi 
jon boshiga daromadlarni 4 ming dollarga 
yetkazish koʻzda tutilgan.

Shuningdek, mamlakatimizning inves-
titsiyaviy jozibadorligini yanada oshirish va 
qimmatli qogʻozlar bozorini jadal rivojlanti-
rish, “yashil iqtisodiyot”ga oʻtish, uning 
asosi boʻlgan qayta tiklanuvchi energi-
yadan foydalanish koʻrsatkichlarini kes kin 
 oshirish, iqtisodiyot tarmoqlari va aholini 
zarur energiya resurslari bilan uzluksiz 
taʼminlash kabi chora-tadbirlar belgilangan-
ki, bular shu yoʻnalishdagi islohotlar gʻo-
yalariga uygʻun va hamohangdir.

Soʻnggi yillarda yurtimizda elektr energi-
yasiga talab va ehtiyoj oshib borgani sari, 
shunga mutanosib ravishda aholini uzluksiz 
ravishda energiya resurslari bilan taʼminlash 
dolzarb masalaga aylandi. Strategiyada 
koʻzda tutilayotgan maqsadlar ham buning 
inʼikosi boʻlib, kelgusida xalqimiz barqaror 
yashashi uchun mustahkam zamin boʻladi.

Ayniqsa, eksport hajmini 2 barobar 
oshi rish va 45 milliard dollarga,  eksportchi 
korxonalar sonini 6,5 mingtadan 15 ming-

taga yetkazish, eksport tarkibida tayyor va 
yarim tayyor mahsulotlar hajmini 3,3 baro-
bar koʻpaytirish, Yevropa davlatlariga GSP+ 
va boshqa tizimlar  doirasida tayyor va tex-
nologik mahsulotlar eksportini kengayti-
rishdek muhim vazifalar ham mamlakat iqti-
sodiy salohiya tini sezilarli oshirishga xizmat 
qiladi.

“Oʻzbekiston — 2030” strategiyasi-
ning har bir insonga oʻz salohiyatini 
roʻyobga chiqarish uchun munosib sha-
roit yaratish yoʻnalishi doirasida 2024-yil 
1-yanvardan boshlab davlat maktabga-
cha taʼlim tashkilotlari tarbiyalanuvchi-
lariga oqsil, vitamin va minerallar bilan 
boyitilgan sut, yod bilan toʻyintirilgan 
non mahsulotlari beri lishi yoʻlga qoʻ-
yiladi. Hozirgacha Xorazm viloyatining 
Qoʻshkoʻpir va Xonqa tumanlarida eks-
periment tariqasida barcha boshlangʻich 
sinf oʻquvchilari taʼlim planshetlari bilan 
taʼminlanib, kelgusida mazkur tajriba 
respublikamizning barcha hududlarida 
bosqichma-bosqich joriy etiladi.

Banklarning nodavlat umumiy oʻrta 
taʼlim tashkilotlari faoliyatini yoʻlga qoʻyish 
uchun milliy valyutada ajratiladigan, qiyma-
ti 20 milliard soʻmgacha boʻlgan kreditlar 
boʻyicha, foiz stavkasining Markaziy bank 
asosiy stavkasidan oshadigan, lekin uning 
1,5 barobaridan koʻp boʻlmagan qismini 
qoplash uchun Davlat byudjeti hisobidan 
kompensatsiya taqdim etish amaliyo ti yoʻl-
ga qoʻyilmoqda.

2023/2024-oʻquv yilidan umumiy oʻrta 
taʼlim muassasalarining kasb-hunar egasi 
boʻlish istagidagi 10-sinf oʻquvchilari uchun 
tegishli hududlarda talab yuqori boʻlgan 
kasb-hunarlarga oʻrgatish kurslari joriy eti-
ladi. Bunda dastlabki bosqichda ushbu tar-
tib zarur kadrlar salohiyati va moddiy-texnik 
bazaga ega boʻlgan hamda Maktabgacha 
va maktab taʼlimi vazirligi tomonidan belgi-
langan umumiy oʻrta taʼlim muassasalarida 
joriy qilinishi qayd etildi.

Shu davrdan boshlab Prezident maktab-
lari va ixtisoslashtirilgan maktablar umumiy 
oʻrta taʼlim muassasalari uchun “tayanch 
maktab” etib belgilanmoqda. Bunda 
umumiy oʻrta taʼlim muassasalari oʻqituvchi-
lari “tayanch maktablar” tomonidan yangi 
taʼlim dasturlari, dars oʻtishning ilgʻor meto-

dikalari va oʻquvchi bilimini baholashning 
zamonaviy usullariga oʻrgatiladi.

Hujjatga muvofiq, 2024-yil 1-yanvardan 
boshlab onkogematologik kasallik larga 
chalingan bolalar uchun Bolalar gema-
tologiyasi, onkologiyasi va klinik immu-
nologiyasi markazi hamda Bolalar milliy 
tibbiyot markazida gemotopoetik suyak 
koʻmigi oʻzak hujayralari transplantatsi-
yasi amaliyoti joriy etiladi. Virusli gepatit-
ning “S” turi bilan kasallangan bemorlar 
hamda gemotopoetik suyak koʻmigi oʻzak 
hujayralari transplantatsiyasi muolajasiga 
muhtoj onkologik kasalliklarga chalingan 
bolalar toʻliq Davlat byudjeti mablagʻlari hi-
sobidan davolanadi.

2023-yil 1-oktabrdan boshlab esa ogʻir 
hayotiy vaziyatga tushgan yoki tushish xav-
fi yuqori boʻlgan har bir oila boʻyicha alohida 
“ijtimoiy xizmat ishi”ni yuritish tartibi amali-
yotga joriy etiladi. Bunda ushbu oilalarda 
sharoitni yaxshilash, ularni davolash, dori 
vositalari bilan taʼminlash, farzandlarini 
maktabgacha va maktab taʼlimi tashkilot-
lariga joylashtirish, moddiy yordam berish 
kabi ijtimoiy xizmatlar koʻrsatish tartibi bel-
gilanmoqda.

Shuningdek, 2024-yil 1-yanvardan 
bosh lab Toshkent shahrining tibbiyot muas-
sasalarida davlat tomonidan kafolatlangan 
bepul tibbiy xizmatlar hajmi va dori vosita-
lari roʻyxatini amaliyotga kiritishni nazarda 
tutuvchi davlat tibbiy sugʻurtasi mexanizm-
lari bosqichma-bosqich joriy etiladi.

Nogironligi boʻlgan shaxslarni protez-or-
topediya buyumlari, reabilitatsiya hamda 
dori vositalari bilan taʼminlash ishlari “vau-
cher” tizimi asosida bosqichma-bosqich 
tashkil etiladi. Bu jarayonda nogironligi boʻl-
gan shaxslarga tovar va xizmatlarni oʻzlari 
tanlagan yetkazib beruvchidan xarid qilish 
imkoniyati yaratiladi va ularning xarajat-
lari Davlat byudjeti mab lagʻlari hisobidan 
qoplab beriladi.

Xotin-qizlarning ijtimoiy faolligini oshi-
rish, ularga oʻz salohiyatini toʻlaqonli roʻyob-
ga chiqarishi uchun qoʻshimcha shart-sha-
roitlar yaratish maqsadida kelasi yil 1-yan-
vardan boshlab ogʻir ijtimoiy ahvolga tushib 
qolgan xotin-qizlarni qayta kasbga tayyor-
lash xarajatlarini davlat tomonidan qoplab 
berish tartibi joriy etiladi.

Qarorga muvofiq, 2024-yildan bosqich-
ma-bosqich barcha shahar va tumanlarda 
“Mahalla byudjeti” tizimi ishga tushadi. Bun-
da tuman va shahar byudjetlariga tusha-
digan soliq tushumlarining bir qismi mahal-
lalarning ijtimoiy-iqtisodiy muammolarini hal 
qilish jamgʻarmalariga yoʻnaltiriladi.

“Tashabbusli byudjet” va mahallalarning 
moliyaviy mustaqilligini yanada kengay-
tirish maqsadida 2024-yilda jamoatchilik 
fikri asosida shakllantiriladigan loyihalarni 
moliyalashtirish uchun Davlat byudjetidan 
10 trillion soʻm, shundan “Obod qishloq” va 
“Obod mahalla” dasturlari uchun kamida 4 
trillion soʻm ajratiladi.

Hujjatda qishloq xoʻjaligida hosildorlik 
va rentabellik darajasini keskin oshirish 
borasida ham qator vazifalar belgilab qoʻyil-
gan. Unga koʻra, kelgusida qishloq xoʻjaligi 
mahsulotlarini qayta ishlash koʻrsatkichi-
ning 25 foizdan yuqori boʻlishi taʼminlanib, 
hududlarda 2,5 million tonna quvvatga ega 
100 ta yangi agrologistika markazi faoliyati 
yoʻlga qoʻyiladi hamda ularning eksport sa-
lohiyati bir milliard dollarga yetkaziladi.

“Oʻzbekiston — 2030” strategiyasida 
ekologik vaziyatni barqarorlashtirish boʻ-
yicha alohida bandda qator vazifalar oʻz ak-
sini topdi. Endilikda daraxt ekish ishlarining 
samaradorligini oshirish maqsadida ekilgan 
har bir niholni parvarish qilish va sugʻorish 
tizimi yaratiladi.

Bugungi kunda suv tanqisligi ortib 
borayotgan bir paytda butun dunyoda, 
jumladan, Oʻzbekistonda ham qishloq 
xoʻjaligida suvni tejovchi texnologiyalarni 
joriy qilishga alohida eʼtibor qaratilmoqda. 
Bu borada strategiyada aniq chora-tad-
birlar belgilangan. Xususan, qishloq xoʻ-
jaligida suvni tejaydigan sugʻorish tex-
nologiyalarini joriy qilish va sugʻoriladigan 
maydonning har bir gektariga beriladigan 
suv hajmini 20 foizga kamaytirish orqali 
suvning samaradorligi oshiriladi. Yerlar-
ning meliorativ holatini yaxshilash orqali 
1 metr kub hajmdagi suv bilan sugʻoril-
gan yer maydonidan 3,7 dollar miqdorida 
daromad olishga erishiladi.

Suvdan samarali foydalanishda 
zamonaviy boshqaruv tizimining ham oʻrni 
beqiyos. Shu bois, 2030-yilgacha kamida 
100 ta yirik suv xoʻjaligi obyektida avtomat-

lashtirilgan boshqaruv tizimini joriy qilish, 
irrigatsiya sohasiga xususiy sektorni jalb 
etish, davlat-xususiy sheriklik mexanizm-
larini keng joriy qilish hisobiga xususiy in-
vestitsiyalar oqimini koʻpaytirish maqsad 
qilingan. 

Strategiyada belgilangan vazifalarga 
koʻra, “Yashil makon” umummilliy loyihasi 
doirasida 444 ta yashil bogʻ barpo etiladi. 
Buning uchun barcha davlat idoralari, kor-
xonalar, taʼlim muassasalarining hududida 
“yashil bogʻlar” tashkil qilinadi. Ushbu jara-
yonda, ayniqsa, yirik  sanoat korxonalari 
jonbozlik koʻrsatishi nazarda tutilgan. Yaʼni 
112 ta yirik sanoat korxonasi uch yil davo-
mida 30 million tup koʻchatdan iborat “yashil 
belbogʻ”lar barpo etishi belgilangan. 

Oʻrmonlar maydonini kengaytirish 
borasida ham vazifalar koʻzda tutilgan. Xu-
susan, respublikaning oʻrmon bilan qoplan-
ganlik darajasini 8,1 foizga, Orolboʻyi min-
taqasidagi oʻrmonzorlarni 1,9 million gek-
targa yetkazish, Orol dengizining qurigan 
tubida qoʻshimcha 200 ming gektar yashil 
maydonlarni barpo etish maqsad-vazifalari 
ifodalangan. 

Bundan tashqari, iqlim oʻzgarishi salbiy 
taʼsirining oldini olish maqsadida choʻlla-
nish, qurgʻoqchilik, chang-qum boʻronlari 
va haroratning koʻtarilishiga qarshi chora 
sifatida jami 400 ming gektar maydonda 
“yashil qoplamalar” — himoya oʻrmonzor-
lari barpo etiladi. Bu esa, oʻz navbatida, turli 
chang-toʻzonlar koʻtarilishiga qarshi turish-
da muhim ahamiyat kasb etadi. 

Shuningdek, Toshkent shahrida yashil 
maydonlar hududi 5 barobar koʻpaytiriladi. 
Barcha shahar va tuman markazlarida har 
50-100 ming aholi uchun “jamoat parklari” 
tashkil etiladi. Umuman olganda, strategi-
yada sohadagi chora-tadbirlarni kuchay-
tirish evaziga respublikamizda yashillik 
darajasini 12,4 foizga yetkazish maqsad 
qilingan.

Shu oʻrinda bugun mamlakatimiz uchun 
eng ogʻriqli masala — “yashil iqtisodiyot”ga 
oʻtish, uning asosi boʻlgan qayta tiklanuvchi 
energiya dan foydalanish koʻrsatkichlarini 
keskin oshirish boʻyicha ham ustuvor vazi-
falar belgilanganiga alohida toʻxtalish lozim.   

Sanoatda “yashil sertifikat”lar bozori-
ni rivojlantirish, qayta tiklanuvchi energiya 
manbalarini 25 ming megavatt hamda jami 
isteʼmoldagi ulushini 40 foizga yetkazish, 
shaharlardagi jamoat transportini ekologik 
toza yoqilgʻiga oʻtkazish, iqtisodiyot tar-
moqlarining energiya samaradorligini 2 
barobar oshirish, barcha turdagi energiya 
resurslari hisobini yuritishni toʻliq raqam-
lashtirish shular jumlasidan.

Xulosa qilib aytganda, “Oʻzbekis-
ton — 2030” strategiyasi nafaqat mam-
lakatimizning kelgusi yetti yillik taraqqi-
yotini, shu bilan birga, uning uzoq yillik 
rivoj lanish strategiyasini belgilab beruvchi 
muhim hujjatdir. Unda belgilangan maq-
sadlarning ijrosi oʻz vaqtida taʼminlanishi 
davlat va jamiyatning har tomonlama ham-
da jadal rivojlanishida, hayotning barcha 
sohalarini liberallashtirishda muhim omil 
boʻlib xizmat qiladi.

TARIXIY TARAQQIYOTNING 
YANGI BOSQICHI

Bugun yurtimiz hayotining 
barcha jabhalarida oʻzgarish, 
oʻsish yaqqol koʻzga 
tashlanmoqda. Biror-bir soha 
yoʻqki, yangi zamon ruhi 
kirib bormayotgan, inson 
manfaatiga ustuvor ahamiyat 
qaratilmayotgan boʻlsa. 
Soʻnggi yetti yildagi tadrijiy 
rivojlanish bosqichlariga nazar 
solsak, ularning mazmun-
mohiyatida yurtdoshlarimiz 
xohish-irodasi, yillar davomida 
xalqimiz xotirjam yashashi 
uchun tushov boʻlib kelayotgan 
ogʻriqli muammolar yechimi 
turgani bois, jamiyatda juda 
iliq kutib olindi. Bir soʻz bilan 
aytganda, qabul qilingan 
dasturlar samarali ijro etilib, 
xalqimiz manfaatlariga xizmat 
qilmoqda. Albatta, bunday 
tarixiy evrilishlar oʻz-oʻzidan 
sodir boʻlmaydi. Bu islohotlar 
zamirida aniq va rejali maqsad, 
qatʼiyat, kuchli siyosiy iroda 
mujassam.

Naim OBLOMURODOV,
tarix fanlari doktori, 
professor

2030O‘ZBEKISTON
   STRATEGIYASI

“OʻzBekiStOn — 2030” StrAtegiyASi nAfAqAt 
mAmlAkAtimizning kelguSi yetti yillik 
tArAqqiyOtini, Shu BilAn BirgA, uning uzOq 
yillik rivOjlAniSh StrAtegiyASini BelgilAB 
Beruvchi muhim hujjAtdir.

Buyuk o‘zBek yo‘li

Kadrlar tayyorlash masalasi har 
bir davlatning gʻoyaviy maqsadi boʻlib 
qolmoq da. Negaki, globallashuv va geo-
siyosiy tahdidlar bilan bogʻliq shiddatli 
dunyoda milliy qadriyatlar, tarixiy makon-
ni asrab qolish masalasi har qachongidan 
ham dolzarb ahamiyat kasb etayotir.

Masalaning asl mohiyatiga nazar sol-
sak, xususan, uni bugungi Oʻzbekis ton 
sharoitida tahlil qilsak, koʻz oldimizda 
yangi bir saʼy-harakatlarning yorqin sa-
maralari gavdalanadi.

Bu, birinchidan, yangi Oʻzbekistonni 
barpo etish zarurati, ikkinchidan, ilgʻor 
tafakkurli jamiyat hodisasiga yoʻl ochish, 
uchinchidan, pirovardida, xalqimiz ha-
yotini munosiblik oʻzaniga burish maqsa-
didir.

Aslida, shu maqsadlarning har biri 
atrofida amalga oshirilayotgan islohot-
lar haqida gaplashsak, ular soni yuzdan 
oshadi. Shunday ekan, bugun ulardan 
biri — milliy jamiyatimiz salohiyatini 
yuksaltirish yoʻlidagi tashabbus haqida 
soʻz yuritsak maqsadga muvofiq boʻladi. 
Gap shundaki, Prezidentimiz Shavkat 
 Mirziyoyev tashabbusi va gʻoyasi bilan 
tashkil etilgan “El-yurt umidi” jamgʻar-
masi bu yil besh yoshga toʻlmoqda. Eng 
muhimi, jamgʻarmaning ilk qaldirgʻochlari 
— chet eldagi nufuzli oliy taʼlim muassa-
salarida tahsil olayotgan, yetakchi ilmiy 
markazlar, akademik dargohlarda tajriba 
orttirayotgan yigit-qizlarimiz, yosh olim-
larimiz oʻz soʻzini ayta boshladi.

Bu eʼtirofni bejiz keltirmadik. Shu kun-
larda amaliy tashrif bilan Amerika Qoʻsh-
ma Shtatlarida boʻlib turgan Shavkat 
Mirziyoyev kuni kecha bu mamlakatda 
yashayotgan va ishlayotgan bir gu-
ruh vatandoshlarimiz hamda yetakchi 
oliy taʼlim dargohlarida tahsil olayotgan 
 “El-yurt umidi” jamgʻarmasi stipendiatlari 
bilan uchrashdi.

Uchrashuv mohiyatan “Yangi 
Oʻzbekis ton orzusi” ruhida oʻtdi. Boisi, 
jamiyatning yangi qiyofasini yaratish yoʻ-
lida erishilayotgan har bir intilish va natija, 
avvalo, insonlar, xususan, yosh avlod on-
gida vatanparvarlik, maslakdoshlik hissi-
ni uygʻotishdan boshlanadi. Shu bois, xo-
rijda tahsil olayotgan har bir  yigit-qizimiz 
qalbida kechayotgan his-tuygʻular jami-
yatimiz uchun gʻoyat qadrli.

AQSHdagi uchrashuvda mana shu 
jihatlar oʻz aksini topdi. Yoshlarimiz oʻz 
fikrlarini hech tortinmasdan aytdi, tashab-
buslar bildirdi. Bunga javoban davlatimiz 

IQTIDORLI VA ISTIQBOLLI 
YOSHLARNI XORIJDA TAYYORLASH

rahbari ham ularni har tomonlama qoʻl-
lab-quvvatlashga tayyor ekanini bildirdi.

Aslida, bu kabi uchrashuvlar har 
doim ham boʻlavermaydi. Yaʼni barcha 
Prezidentlarning xorijga tashrifi chogʻida 
oʻz mamlakati yoshlari,  yurtdoshlari bilan 
muloqotga kirishishi koʻp ham kuzatil-
maydigan voqeadir. Shu maʼnoda, Oʻz-
bekiston yoshlariga havas qilsa arziydi. 

Yana bir gap. Davlat rahbarining xo-
rijga tashrifi qanday xarakterga ega 
boʻlmasin, kun tartibi juda tigʻiz boʻladi. 
Shunga qaramasdan, Prezident Shavkat 
 Mirziyoyev tashrif buyurgan mamlakat-
da yashayotgan vatandoshlar va tah-
sil olayotgan yoshlar bilan uchrashish 
uchun vaqt topadi. Buning zamirida 
ham katta tarixiy qudrat joʻshqinligi bor. 
 Ulgʻayib kelayotgan va yuksaklarni orzu 
qilayotgan yosh avlodga qanot boʻlish, 
ularning ezgu tilak va istaklarini roʻyobga 
chiqarishda har tomonlama maslahat va 
koʻmak berish, bu — ota-bobolarimizdan 
meros qadriyatlar sanaladi. Bizni xursand 
qiladigani, bu ulugʻ anʼana bugun ham 
davom etayotir.

Har bir ishda yosh avlodni oʻylash, har 
bir harakatda, avvalo, yoshlarga tayanish, 
har bir iqtidorli va istiqbolli yigit-qiz uchun 
qanot boʻlish, ilhom bagʻishlash va ularni 
doim ezgu orzu-umidlar sari yetaklash — 
mana, yetti yilki, davlat siyosatidagi eng 
muhim yoʻnalish boʻlib kelmoqda. 

Davlatimiz rahbarining bu borada tinim 
bilmas gʻayratu shijoatiga shoirimiz Gʻa-
fur Gʻulomning yoshlarga qarata aytgan 
“Siz axir osmonni olmoq boʻlsangiz, 
ne uchun yelkamni tutib bermayin?”, 
degan chorlovini qiyoslash mumkin.

Shunday koʻtarinki ruhda “El- yurt 
umidi” jamgʻarmasi faoliyati va  dunyoda 
hech kimdan kam boʻlmagan zakosini 
namo yon etayotgan iqtidorli yoshlarimiz 
haqidagi fikrlar bilan davom etsak. 

2018-yil 25-sentabrda tashkil etilgan 
“El-yurt umidi” jamgʻarmasi oldiga ni-
hoyatda muhim va masʼuliyatli vazifalar 
qoʻyilgan edi. Jumladan, barcha soha-
da jadal islohotlar olib borilayotgan bir 
payt da ilgʻor bilimli va malakali kadrlar 
bizga har qachongidan ham zarur ekani, 
tizimli oʻzgarishlar jarayonida aksariyat 
muta xassislarning bilimi, malakasi va 
koʻnikmasi zamon talabiga javob ber-
masligi, shu ning uchun jamgʻarma oldiga 
zamonaviy bilimlarni puxta egallagan, oʻz 
salohiyatini hayotga dadil tatbiq etadigan 
kadrlar tayyorlash maqsadi ilgari suril-
gandi. 

Oradan koʻp  oʻtmadi. Oʻtgan qisqa 
davrda mamlakat miqyosida iqtidorli 
yoshlarni qoʻllab-quvvatlash ishlari jadal 
boshlanib ketdi. Ularning xorijdagi nufuz-
li taʼlim, ilmiy va boshqa muassasalarda 
ilm olishini tashkil etish, zamonaviy bilim-
ga ega yangi avlod kadrlarini shakllanti-
rish, xorijdagi vatandoshlar bilan doimiy 
aloqa oʻrnatish, ularni mamlakatimizda 
kechayotgan ijtimoiy-iqtisodiy jarayonlar-
ga faol jalb etish jamgʻarmaning asosiy 
vazifalaridan etib belgilandi.

Mamlakatimizda tub oʻzgarish va islo-
hotlarning muvaffaqiyatli amalga oshirili-
shi, avvalo, mustahkam nazariy bilim va 
kasbiy koʻnikmaga ega, tashqi va ichki 
siyosat “havosini” aniq tushunadigan, 
tahlil eta oladigan yosh va tashabbuskor 
kadrlarni yetishtirishni taqozo etmoqda. 
Bunda yoshlarimizning alohida oʻrni bor. 
Ular oʻz bilimi, malakasi, gʻayrat-shijoati, 
tashabbuskorligi hamda vatanparvarli-
gi bilan Uchinchi Renessans ijodkorlari 
ekanini namoyon etishga qodir.

Bunda “El-yurt umidi” jamgʻarmasi-
ning oʻz oʻrni bor. Yana shuni ham aytish 
kerakki, jamgʻarma oʻz nomi bilan  qadrli. 
Yaʼni “El-yurt umidi”dan xalqimizning umi-
di katta. Shunday ekan, bugun jamgʻar-

ma faoliyatiga oid ayrim raqamlarni tahlil 
qilishni lozim topdik. 

Jamgʻarma 2018-yildan bugungi 
kunga qadar 1781 nafar stipendiatning 
40 ga yaqin davlatdagi 280 dan ziyod 
 universitetda tahsil olishi, ilmiy markazlar 
va nufuzli akademik dargohlarda tajriba 
orttirishini tashkil etib kelmoqda.

Ayni vaqtda xorijiy davlatlarning nu-
fuzli universitetlarida jami 504 stipendi-
atimiz, jumladan, bakalavriat dasturida 
251 nafar, magistraturada 162 va dok-
toranturada 91 nafar yigit-qiz zamonaviy 
bilimlarni egallamoqda. 

Yana bir oylardan keyin navbatdagi 
78 stipendiatimizning oʻqishni yakunlab, 
mamlakatimizga qaytishi kutilyapti. Bu-
gungi kunda esa, jamgʻarmaning 1259 
stipendiati xorijda zamonaviy bilim va 
koʻnikmalarni egallab, Oʻzbekiston iqti-
sodiyotining turli sohalarida samarali 
 ilmiy-pedagogik hamda amaliy faoliyat 
olib bormoqda. 

Ular mamlakatimiz sogʻliqni saqlash 
tizimidagi virusologiya, bolalar kardiojar-
rohligi, onkologik va urologik kasalliklarni 

yadroviy texnologiyalar orqali davolash 
borasida Buyuk Britaniya, Kanada, Ger-
maniya va Rossiyaning ilgʻor klinikalari, 
boshqaruvni raqamlashtirish, AKTda 
sunʼiy intellektni joriy etishda Yevropa 
mamlakatlari, Janubiy Koreya, moliya 
birjalari faoliyatida raqamli texnologi-
yalardan foydalanishning esa AQSH, 
Buyuk Britaniya va Germaniya tajribala-
rini amaliyotga qoʻllay boshladi.

Alohida qayd etish kerakki, dunyoda 
kechayotgan notinch ijtimoiy-iqtisodiy va 
siyosiy vaziyatga qaramasdan, Oʻzbekis-
ton yoshlarining chet elda taʼlim olishiga 
davlat byudjetidan muntazam mablagʻ 
ajratib borilayotgani xorijlik hamkorlar to-
monidan yuqori baholanmoqda. Bu esa, 
oʻz navbatida, chet elda tahsil olayot-
gan yoshlarimiz ota-onalarining mam-
lakatimizda yoʻlga qoʻyilgan xalqchil va 
insonparvar siyosatdan minnatdorligiga 
sabab boʻlmoqda.

Bundan tashqari, “El-yurt umidi” 
jamgʻarmasi bitiruvchilari mehnat faoliyati 
samaradorligi hamda ular kasbiy kamolo-

tining muntazam monitoringi yoʻlga qoʻyil-
gan boʻlib, bunda iqtidorli yoshlarning xo-
rijda taʼlim olishi uchun davlat tomonidan 
koʻrsatilayotgan gʻamxoʻrlikni hamda sti-
pendiatlar taqdiriga befarq emasligini har 
bir yoshga yetkazishga nihoyatda muhim 
vazifa sifatida qaralmoqda.

Birgina 2023-yil davomida jamgʻar-
ma stipendiatlari bilan ikki marotaba 
uchrashuv oʻtkazilib, ular vazirlik, idora 
va tashkilotlarning birinchi rahbarlari-
ga shaxsan biriktirildi. Xorijda taʼlim olib 
qayt gan stipendiatlarning mehnat faoliya-
ti monitoringini oʻtkazish, taklif va tashab-
buslarini oʻrganish, kasbiy oʻsishi ham-
da munosib lavozimlarga tavsiya etish 
maqsadida Prezident maslahatchilari va 
vazirlar ishtirokida suhbatlar oʻtkazish 
amaliyoti yoʻlga qoʻyilgani ham yaxshi sa-
mara bermoqda.

Har yili xorijdan taʼtilga kelgan yosh 
yigit-qizlar bilan maʼnaviy-maʼrifiy va 
vatanparvarlik mavzularida uchrashuv-
lar, oʻquv-seminarlari oʻtkazish ham 
anʼanaga aylanib bormoqda. Shunday 
uchrashuvlarning navbatdagisi joriy yil 
24-29-iyul kunlari tashkil etildi.

“El-yurt umidi” jamgʻarmasi stipen-
diatlarini Vatanga sadoqat, milliy qad-
riyatlarga hurmat, gʻoyaviy-siyosiy va 
vatanparvarlik ruhida tarbiyalash, yangi 
Oʻzbekistonda yoshlarga oid davlat si-
yosati maqsadlarini targʻib etish bu kabi 
tadbirlarning bosh mavzusiga aylandi. 
Shuningdek, oʻquv dasturida Prezident 
Shavkat Mirziyoyevning iqtidorli yosh-
larga eng zamonaviy bilim va tarbiya 
be rish borasidagi asosiy gʻoyalari va ta-
shabbuslari, “Uchinchi  Renessans” ilmiy- 
maʼrifiy konsepsiyasiga alohida eʼtibor 
qaratiladi.

Prezident Administratsiyasining kadr-
lar siyosati boʻyicha masʼul rahbarlari 
tomonidan 160 nafardan ortiq stipendiat 
bilan shaxsan uchrashuvlar tashkil etildi. 
Muloqotlar natijalariga koʻra, Oʻzbekis-
tonga qayt gan yoshlarimizdan 32 nafa-
rining lavozimi koʻtarildi. 

Yoshlarimizning xorijda taʼlim olishi, 
oʻzlashtirgan ilgʻor bilim va tajribalari-
dan Oʻzbekistonda samarali foydalanish 
uchun zarur  sharoitlar yaratish masalalari 
muhokama etilib, oʻzaro manfaatli munta-
zam muloqot tizimi yoʻlga qoʻyilgan. Bu 
borada aniq amaliy chora-tadbirlar olib 
borilmoqda.

“El-yurt umidi” jamgʻarmasi bitiruvchi-
larining mehnat faoliyati samaradorligi 
natijalariga koʻra, Davlat xizmatini rivoj-
lantirish agentligi tomonidan ularning 
oylik maoshiga qoʻshib berilayotgan 
ustamalar yoshlarimizga gʻamxoʻrlikning 
yana bir yorqin ifodasidir. Bugungi kunda 
30 yoshgacha boʻlgan barcha jamgʻarma 
stipendiatlari mana shunday qoʻshimcha 
imkoniyatdan foydalanib kelyapti.  

Vazirlik, idora va tashkilotlarining xo-
rijda tayyorlangan kadrlarga boʻlgan eh-
tiyoji, shuningdek, yoshlarning xorijda 
taʼlim olishga ishtiyoqi  yildan-yilga oshib 

bormoqda. Shu sababli, 2022-2026-yil-
larga moʻljallangan Yangi Oʻzbekiston-
ning taraqqiyot strategiyasiga asosan 
Jamgʻarma taʼlim dasturlari boʻyicha 
xorij ga taʼlim olish uchun yuboriladigan 
yoshlar va mutaxassislar soni yildan-yil-

ga oshirilib, 2021-yildagi 350 oʻrinni 
2026-yilga borib 700 ga yetkazish re-
jalashtirilmoqda.

Jamgʻarma bitiruvchilarining hozir-
da yurtimizda olib borayotgan samarali 
mehnat faoliyati, xorijda tahsil olayotgan 
stipendiatlarning oʻqish hamda izlanish 
borasida erishayotgan yutuqlari mam-
lakatimiz kelajagi ishonchli qoʻllarga 
oʻtishidan, Uchinchi Renessans poydevori 
shakllanayotganidan dalolat beradi. 

Shunday pallada xalqimiz iqtidorlarga 
hamda har sohada yetuklikka munosib 
yosh avlodga naqadar boyligiga ishonadi, 
davlatimizning uzoqni koʻzlab inson kapi-
taliga juda katta eʼtibor qaratayotganining 
mohiyatini chuqur anglaydi.

“El-yurt umidi” jamgʻarmasi bitiruvchi-
lari bilan muntazam muloqotni davom 
ettirish, davlat boshqaruvida katta yu-
tuqlarga erishgan ijtimoiy faol yoshlar 
va “El-yurt umidi” jamgʻarmasi stipendi-
atlari bilan muloqot va tajriba almashish 
maydonini yaratish maqsadida 2023-yil 
5-7-oktabr kunlari III Xalqaro forum oʻtka-
zilishi rejalashtirilmoqda.

Forum doirasida jami 800 nafarga ya-
qin, jumladan, jamgʻarmaning 250 ga yaqin 
bitiruvchisi, 450 nafarga yaqin xorijda taʼlim 
olayotgan stipendiatlar va qariyb 50 nafar 
xorijiy vatandoshlar hamda davlat xizmati, 
iqtisodiyot va ijtimoiy soxalarda katta yu-

tuqlarga erishayotgan deyarli 50 nafarga 
yaqin umidli yoshlarning motivatsion mu-
loqotini amalga oshirish koʻzda tutilmoqda.

Bunday imkoniyatlardan keng foyda-
lanayotgan, bugungi kunda xorijda taʼlim 
olayotgan, shuningdek, taʼlim olib qayt-
gan va endi oʻqishga ketayotgan “El-yurt 
umidi” jamgʻarmasi stipendiatlari dav-
latimiz rahbariga minnatdorlik tuygʻulari 
aks etgan dil izhorlarini yoʻllamoqda.

Jamgʻarma stipendiatlari Preziden-
timiz tomonidan koʻrsatilayotgan meh-
ribonlik va gʻamxoʻrlik tufayli dunyodagi 
eng rivojlangan mamlakatlarning nufuzli 
universitetlarida hech kimdan kam boʻl-
magan holda zamonaviy va ilgʻor bilimlar-
ni oʻzlashtirib qaytyapti. Jamgʻarma 
stipendiatlari bugun xorijda zamonaviy 
taʼlim olish va ilgʻor malakaga ega boʻlish-
ni, ertaga esa Vatanimizga qaytib, ularni 
sadoqat va masʼuliyat bilan amaliyotga 
samarali qoʻllashni eng asosiy maqsad 
va vazifalari, deb biladi.

Maqolamizni gʻoyaviy yetuklik, bun-
da kadrlar siyosatining ahamiyati va 
Prezidentimizning AQSHdagi vatan-
doshlar hamda yoshlar bilan uchrashuvi 
tafsilotlari haqida boshlagan edik. Xu-
losaviy fikrlarimizni esa mamlakatimiz 
moder nizatsiyasiga koʻmaklashishda 
vatandoshlarimiz va ilgʻor texnologiyalar 
hamda bilimlarni oʻzlashtirgan yosh avlod 
oʻrni haqida davom ettirmoqchimiz.

Bugungi yoshlar kechagi yigit-qiz-
lar emas. Ular til biladi, internet olami 
siru asrorlarini puxta oʻzlashtirgan, va 
eng muhimi, dunyoda roʻy berayotgan 
 voqea-hodisalar oqimini ham teran ang-
laydi. Shunday ekan, ularning jamiyat rivo-
jidagi, umuman, mamlakat modernizatsi-
yasidagi oʻrnini tasavvur qilish qiyin emas.

Masalan, birgina investitsiya yoʻna-
lishini olaylik. Oʻtgan asrda  investitsiyalar 
asosan ishchi kuchi arzon davlatlarga 
kiritilar edi. Bugun esa mutlaqo oʻzgacha, 
buning aksi. Inves torlar zamonaviy tex-
nologiyalarni puxta oʻzlashtirgan kadrlari 
yetarli boʻlgan mamlakatlarga intilmoqda.

Bu oʻrinda AQSHni misol qilib keltirish 
mumkin. Bugungi kunda toʻgʻridan-toʻgʻri 
xorijiy investitsiyalarni eng koʻp jalb etgan 
mamlakatlar reytingida AQSH birinchilar 
safida turibdi. Shu maʼnoda, bu mam-
lakatda tahsil olayotgan yigit-qizlarimiz 
ham ertaga investitsiyalarni oʻzlashtirish 
tajribasini oʻzimizda qoʻllashi biz kutgan 
natijalarni berishi, shubhasiz. Bu bitta 
misol. “El-yurt umidi” jamgʻarmasi orqali 
chet ellarda tahsil olayotgan yoshlari-
miz kun kelib, koʻp kuttirmay mamlakat 
moder nizatsiyasiga ham beqiyos hissa 
qoʻshishiga ishonchimiz komil.

Demak, “El-yurt umidi” jamgʻarmasi 
stipendiatlari Prezidentimiz boshlagan 
islohotlarni yelkama-yelka turib samara-
li amalga oshirishda, el-yurt tinchligi va 
obodligi, xalq farovonligi va Vatan rav-
naqi yoʻlida, shuningdek, Oʻzbekistoni-
miz xalqaro reytinglarda munosib oʻrin 
egallashida, yaqin yillarda uning rivojlan-
gan mamlakatlar qatoriga kirishida bor 
kuch-gʻayratini, imkoniyat, bilim va salo-
hiyatlarini safarbar etadi.

Adham BEKMURODOV, 
O‘zbekiston Respublikasi 
Prezidenti huzuridagi 
Davlat boshqaruvi 
akademiyasi rektori, 
“El-yurt umidi” jamg‘armasi 
ijrochi direktori,
iqtisodiyot fanlari doktori, 
professor

yangi O‘zbekistonda kadrlar siyosatining muhim ustuvor yo‘nalishi
Prezident Shavkat Mirziyoyevning AQShdagi vatandoshlar va 

men uchrAShuvdA “el-yurt umidi” jAmgʻArmASi 
StipendiAtlAri tAhSili dAvOmidA chet eldAgi nufuzli 
univerSitet yOki turli kOmpAniyAlArdA fAOliyAt 
yuritiShi, ikki yil dAvOmidA tAlABA u yerdA OʻrgAngAn 
Bilim vA kOʻnikmAlArini keyinrOq OʻzBekiStOndA tAtBiq 
etiShigA imkOniyAt yArAtiliShi tAklifini Bildirdim.  
Shuningdek, chet elning nufuzli univerSitetlAridA 
muhAndiSlik vA texnOlOgiyAlAr BOʻyichA OʻqitilAyOtgAn 
yAngi metOdikAlAr, yAngi fAnlArni OʻzBekiStOn tAʼlim 
muASSASAlAridA tAtBiq etiSh, Bu OrqAli SAnOAt vA iShlAB 
chiqAriSh SOhASidA inSOn kApitAli SifAtini OShiriSh hAqidA 
fikrlAShdik. 

Malikaxon TOʻYCHIBOYEVA, 
Arizona universiteti talabasi:

— Bolaligimdan eng katta orzularim-
dan biri xorijdagi nufuzli universitetda 
tahsil olish edi. Oddiy oilada oʻsgan 
men kabi yoshlarga bu ushal-
mas orzudek tuyulishi mumkin. 
Mana, koʻrib turibsiz, “El-yurt 
umidi” jamgʻarmasi orqali bu 
orzumga erishdim.

Ayni paytda dunyoda eng 
kuchli 100 talikka kirgan Arizona uni-
versitetida davlat boshqaruvi va siyosat 
yoʻnalishida tahsil olyapman. Shuningdek, 
oʻqish mobaynida juda koʻp amaliyotlar oʻta-
yapman.

Misol uchun, yozgi taʼtilda BMT huzuridagi yoz-
gi oʻquv maktabida oʻqidim hamda amaliyot oʻtadim. 
Qolaversa, BMT tashkil etgan ikkita nufuzli xalqaro kon-
ferensiyada ishtirok etdim.

2023-yil 6-12-oktabr kunlari Turkiyada boʻlib oʻtadi-
gan “Best Diplomats” konferensiyasida ishtirok etishga 
tayyorgarlik koʻryapman. Nafaqat men, balki “El-yurt 
umidi“ jamgʻarmasining barcha stipendiatlari uchun 
yaratilgan imkoniyatlar tufayli biz jahon miyosida oʻtka-
zilayotgan konferensiyalarda qatnashyapmiz.

Davlatimiz rahbari bilan uchrashuvda orzularim haqi-
da gapirib berdim. Kelajakda xorijda olayotgan bilim 
va koʻnikmalarni vatanimiz ravnaqi yoʻlida ishlatish, 

“siZlarni o‘Zbekistonda kutib QolaMiZ”
bu dAʼVAT AQSHdA TAHSil OlAyOTgAn yOSHlAriMiz hayOtida yangi sahifa OChmOQda

Biz taʼlim, tibbiyot, iqtisodiyotda olib borayotgan 
yangilanishlar natijasini har bir yurtdoshimiz 
o‘z hayotida his qilishi kerak. Sizlardek xorijda 
oʻqigan, yirik kompaniyalarda ishlab, tajriba 
orttirgan yuqori malakali mutaxassislar ham 
yurtimizga qaytib kelishi va butun salohiyati 
bilan yangi Oʻzbekistonni barpo etishda ishtirok 
eta olishlari uchun barcha sharoitni yaratishimiz 
kerak.  Bugun shu yerdagi har bir oʻzbekistonlikda 
kuchli vatan hissi va uning rivojiga hissa qoʻshish 
ishtiyoqini koʻrib, juda xursand boʻldim. Sizlarni 
Oʻzbekistonda kutib qolamiz.

Shavkat mirziyOyev,
Oʻzbekiston respublikasi prezidenti

Diyora DAMINOVA, 
Kolorado universiteti talabasi:

— “El-yurt umidi” jamgʻarmasi koʻmagi bilan Kolorado 
universitetida aerokosmik muhandislik yoʻnalishida tahsil 
olyapman. Bu — kelajakda men oʻzimni koʻra oladigan, 
oʻzimni unga tegishli deb biladigan soha. 

Oilamizdagi muhit qizlarning taʼlim olishini, oʻzi 
qiziqqan yoʻnalishda muvaffaqiyatga erishishini 
ragʻbatlantiradi, qoʻllab-quvvatlaydi. Prezidentimiz 
bilan Nyu-Yorkda uchrashish imkoniyatiga ega 
boʻlganim, bundan ota-onamning, yaqinlarimning 
quvonishini ham ana shu muhit tufayli, deb bilaman.

Bu uchrashuv hayotimda katta oʻzgarish yasashiga 
ishonaman. Chunki u menga oʻqish va izlanishlarim, bilimim 
va salohiyatimni vatanim ravnaqi yoʻlida safarbar etish uchun 
katta motivatsiya berdi. 

Jasurbek QAYNARBEKOV, 
Pittsburg davlat universiteti 
magistranti:

— Toʻrt yarim soat davom etgan 
uchrashuvda Shavkat Mirziyoyev har biri-
miz bilan alohida suhbatlashdi. Taklif va 
mulohazalarimizni tingladi, zarur maslahat 
va tavsiyalarini berdi. 

Men ishlab chiqarish sohasida ilmiy 
ish qilyapman. Hozir dunyoda texnologiya 
rivojlanib, sanoat roboti ishlab chiqarish 
jarayonlariga kirib kelganidan keyin juda 
koʻp davlatlarda aynan ishlab chiqarish so-
hasida ishsizlik darajasi oshib bormoqda. 
Tadqiqotlar natijasida eng yuqori ishsizlik 
koʻrsatkichi oʻrta va quyi qatlamda, yaʼni 
bilim va koʻnikmaga ega boʻlmagan xo-
dimlar oʻrtasida kuzatilyapti. Shu bois, men 
uchrashuvda “El- yurt umidi” jamgʻarmasi 
stipendiatlari tahsili davomida chet eldagi 
nufuzli universitet yoki turli kompaniyalar-
da faoliyat yuritishi, ikki yil davomida talaba 
u yerda oʻrgangan bilim va koʻnikmalarini 
keyinroq Oʻzbekistonda tatbiq etishiga im-
koniyat yaratilishi taklifini bildirdim. Shu-
ningdek, chet elning nufuzli universitetlari-
da muhandislik va texnologiyalar boʻyicha 
oʻqitilayotgan yangi metodikalar, yangi 
fanlarni Oʻzbekiston taʼlim muassasalari-
da tatbiq etish, bu orqali sanoat va ishlab 
chiqarish sohasida inson kapitali sifatini 
 oshirish haqida fikrlashdik. 

Bunda “El-yurt umidi” stipendiatlari 
koʻprik vazifasini bajarishini aytib oʻtmoq-
chiman. Yurtimizdagi oʻzgarish larda 
jamgʻarma stipendiatlari faol qatnashishi, 
xalqaro gʻoyalarni Oʻzbekis ton taʼlim tizimi 

— Amerikada, ona Vatanimizdan minglab chaqirim 
olisda tahsil olayotgan boʻlsak-da, mamlakatimizdagi 
har bir oʻzgarish, yangilikdan boxabarmiz. Xalqimiz 
hayotidagi yengilliklardan quvonamiz.

Prezidentimiz uchrashuvda davlatimiz taʼlim, tibbi-
yot, iqtisodiyotdagi yangilanishlar natijasini har bir 
yurtdoshimiz oʻz hayotida his qilishi kerakligini, bu yoʻl-
da xorijda oʻqigan, yirik kompaniyalarda ishlab, tajriba 
orttirgan yuqori malakali mutaxassislar vatanga qaytib 

kelishi va butun salohiyati bilan yangi Oʻzbekiston-
ni barpo etishda ishtirok eta olishi uchun barcha 
sharoit yaratib berilishini taʼkidladi. 

Bugun shu yerdagi har bir oʻzbekistonlik-
da kuchli Vatan hissi va uning rivojiga hissa 

qoʻshish ishtiyoqini koʻrib, juda xursand boʻldim. 
Davlatimiz rahbari sizlar qayerda boʻlmang, yago-

na Oʻzbekiston farzandlari ekaningizni anglab, shu 
buyuk tuygʻuni eʼzoz lab, munosib boʻlib yashash, 
taʼlim olish va mehnat qilish maqsadingizga aylanishi 
lozim, deya koʻplab tavsiyalar berdi. Qiyinchiliklardan 

bilan integratsiya qilgan holda amaliyotga 
tatbiq etishi mumkin.

Bu fikrlarimizni qoʻllab-quvvatlagan 
davlatimiz rahbarining “Men yoshlarga 
 ishonaman, ular bu ishonchni oqlaydi. Oʻz-
bekiston kelajagi boʻlgan bu yoshlar oʻqib, 
tajriba orttirib, yaqin yillar ichida mam-
lakatimizni ilgʻor davlatlar qatoriga qoʻ-
shadi” mazmunidagi fikrlari bizga yanada 
qanot boʻldi.

Uchrashuvda vatandoshlar, nufuzli Gar-
vard, Stenford, Kolumbiya universitetlari-
da oʻqiyotgan oʻzbek yoshlari ham soʻzga 
chiqib, takliflarini bildirdi. Bu suhbat bar-
chamizga katta mamnuniyat bagʻishladi, 
eng muhimi, kelajakka ishonchimizni orttirdi. 
Men Oʻzbekiston fuqarosi va “El-yurt umidi” 
jamgʻarmasi stipendiati sifatida Preziden-
timizning yonida turib, mamlakatimiz yaqin 
kelajakda eng ilgʻor davlatlar qatoriga kirishi 
yoʻlida bor kuch-gʻayratimni ayamayman.

xotin-qizlarning davlat va jamiyatda oʻz oʻrnini 
topishiga koʻmaklashish niyatidaman. 

Jamgʻarma stipendiatlari Oʻzbekiston-
ga qaytganidan soʻng nafaqat davlat 

tashkilotlari, balki nodavlat va xu-
susiy tizimda ham faoliyat yu-

ritishsa, yaxshi boʻlardi, deb 
oʻylaymiz.

Hozir men Oʻzbekis-
tonning barqaror rivojla-

nish maqsadlaridan biri 
boʻlgan gender tenglik boʻyi-

cha 2030-yilga qadar qoʻyilgan 
vazifalar haqida toʻxtalmoqchiman. 

Bunda xotin-qizlarni kamsitishning bar-
cha turiga barham berish, erta va majburiy 

nikoh kabi zararli illatlarni yoʻq qilish, shu-
ningdek, reproduktiv salomatlik va bu boradagi 

yutuqlardan universal foydalanishni taʼminlash va, 
albatta, ayollarga teng huquq berish kabilar qamrab 
olinishi juda muhimdir.

2030-yilga borib, oldimizga qoʻyilgan barcha vazi-
falarga toʻlaqonli erishishimiz yoʻlida yurtimiz ayollari-
ning davlat va jamiyatda oʻz oʻrnini topishiga ishonamiz.

Prezident bilan uchrashish bizga oʻzgacha ruh 
bagʻish ladi. Yurtimizda yoshlar uchun yaratilgan im-
koniyatlar va bildirilayotgan ishonch har birimizga katta 
kuch va joʻshqin ilhom bermoqda. Xalqni rozi qilishga 
qaratilgan islohotlar uchun bor bilim va kuchimni, xorijda 
oʻzlashtirgan tajribamni yoʻnaltiraman.

* * *
Prezident Shavkat Mirziyoyevning AQSHdagi vatandoshlar va “El-yurt umidi” jamgʻarmasi stipendiatlari bilan 

uchrashuvi ummon ortida tahsil olayotgan yigit-qizlar hayotida katta voqea boʻldi. 
Ularning ezgu maqsadi yanada qatʼiylashdi, yangidan-yangi gʻoyalarga, tashabbuslarga zamin boʻldi. 

Zero, ular — yangi Oʻzbekiston kelajagi. Vatan ertasi, el-yurt umidi ularning salohiyati bilan gullab-yashnaydi. 

“Yangi O‘zbekiston” muxbirlari 
Bashorat YUNUSOVA, Risolat MADIYEVA yozib oldi.

Bakalavr tahsilini tugatgach, “Oʻzbekkosmos” agentligida 
ishlashni va toʻplagan tajribamdan foydalanib, yurtimizda 

aerokosmik muhandislik infratuzilmasini  shakllantirishga 
hissa qoʻshishni rejalashtirganman. 

Uchrashuv chogʻida muqobil energiya xususida gap 
bordi. Shuningdek, stipendiatlarning taklif va tashab-

buslari nafaqat qoʻllab-quvvatlandi, balki tegishli 
vazirlik va idoralar rahbarlariga bu takliflar boʻ-
yicha zarur chora-tadbirlar koʻrish topshirigʻi 
berildi. Men esa kelgusi faoliyatimda muqobil 

energiya sohasiga ham ustuvor ahamiyat berishni 
maqsad qilib qoʻydim.
Bundan tashqari, Prezidentimizdan oʻzimning soham 

boʻyicha koʻrsatmalar oldim. Aerokosmik sohani keyingi 
bosqichga olib chiqish va kelajakdagi loyihalar uchun asosiy 

platforma yaratishga ishtiyoqim ortdi.

qoʻrqmasligimizni aytdi. “Sizlarni Oʻzbekistonda kutib 
qolamiz”, deganida toʻlqinlanib ketdim. 

Buxoroda matematiklar oilasida tugʻilganman. 
Toshkent davlat iqtisodiyot universitetida oʻqidim. Ayni 
paytda AQSHdagi Dyuk universitetida iqtisodiyot va 
sunʼiy intellekt yoʻnalishida oʻqishni davom ettiryap-
man. Bu yerga oʻz-oʻzidan kelib qolmadim. Davlatimiz 
koʻmagi va ishonchi tufayli oʻqishni davom ettirish im-
koniyatiga ega boʻldim. 

Hademay bu ishonch oʻz samarasini berishiga 
 ishonaman. Har birimiz ona Vatanimizga qaytib, bilim 
va mahoratimizni yurt taraqqiyoti uchun sarflaymiz. 
Muloqotda davlatimiz rahbari bizga Yangi Oʻzbekis-
ton taraqqiyot strategiyasi toʻgʻrisida soʻzlab berdi. 
Undagi vazifalarni bajarishda, tashabbuslarni amalga 
 oshirishda vatandoshlarimizda ulkan salohiyat borligi-
ni taʼkidladi. Bizning salohiyatimizga ishonishini aytdi. 

Maqsadimiz aniq: Oʻzbekistonni taraqqiy etgan 
davlatlar qatoriga olib chiqish. Bu yoʻlda davlatimiz 
 ishonchini, albatta, oqlaymiz.

Abdumalik ABDUQAYUMOV, 
Dyuk universiteti magistranti:

prezidentimizning AqShdAgi vAtAndOShlAr vA Biz BilAn 
uchrAShiShini AytiShgAnidA, rOSti, judA quvOniB ketdim. 
tAASSurOtlArim, tASAvvurlArim kAttA BOʻldi. uchrAShuv 
men kutgAndAn-dA AʼlO Oʻtdi. dAvlAtimiz rAhBArigA 
yelkAdOShmiz, degAn mASʼuliyAt hAmiShA Bizni Oʻz uStimizdA 
iShlAShgA, OʻqiShgA, hArAkAt qiliShgA rAgʻBAtlAntirAdi.

Yoʻlchi BOʻRIYEV, 
Boston universiteti xalqaro huquq 
fakulteti magistranti:

— Yoshi mendan katta tanishlarim, 
aka-opalarim bilan suhbatlardan xulosa 
chiqaramanki, biz bilim olish, iqtidori mizni 
namoyon qilish, salohiya timizni koʻrsatish 
uchun katta imkon berilgan, sharoit yaratil-
gan bir davrda yashayapmiz.

Buning isbotini, mana, oʻz hayotimda 
koʻrib, sezib turibman. Bundan 15 yoki 
20 yil ilgari koʻcha changitib yurgan, or-
zu-umidlari Surxon kengliklaridek bepo-
yon va muhtasham bir bolakayning vaqti 
kelib, AQSHda tahsil olishini, ummon or-
tida Oʻzbekiston Prezidenti bilan uchra-
shishini kim oʻylabdi deysiz?!

Dunyoda ikki kasb — tibbiyot va huquq 
insonlar hayotini hal qilish bilan bogʻliq. Shu 
soha orqali men elu yurtimga, mamlakatim-
ga qaysidir maʼnoda ijobiy oʻzgarish olib 
kirishni orzu qilardim. Xalqimizning huquqiy 
 masala va muam molarini adolatli hal qilish, 
shu orqali jamiyatga nafim tegishini oʻyla-
ganman. Hozir ham shunday. Ana shu 
qiziqish tufayli 2016-yili Toshkent davlat 
yuridik universiteti yurisprudensiya fakulteti-
ga hujjat topshirdim. Nega bu yoʻnalishga? 
Aynan huquq jamiyatda, umuman, har qan-
day davlatda odamlar hayotiga ijobiy oʻzga-
rishlar olib kirishga qodir yoʻnalish lardan biri. 

Maqsadlarimni amalga oshirish uchun 
koʻp oʻqishim, xalqaro tajribalar bilan ta-
nishishim zarur edi. Shu yoʻlda “El-yurt 
umidi” jamgʻarmasi menga eng ishonchli 
koʻprik boʻldi. Bu koʻprik orqali ummon or-
tiga yoʻl soldim.

2022-2023-yillarda jamgʻarma stipendi-
yasini olish uchun tanlovlarda ishtirok etib, 
stipendiatlar safidan joy oldim. Ayni payt-
da AQSHdagi  Boston universiteti xalqaro 
huquq fakulteti ma gistratura bosqichida 
tahsil olyapman. Universitetimiz kuchli oʻt-
tiztalikka kirgan, xalqaro huquq boʻ yicha 
dunyoning eng yetakchi oliy taʼlim muas-
sasalaridan biri. 

Toʻgʻri, bu yerda tahsil olish mashaq-
qatli. Professor-oʻqituvchilar bilimli. Bi-
ror savolingiz ochiq qolmaydi. Shu yerni 
tanlaganimdan afsuslanmayman. Bir 
kunda 10-12 soat oʻqishga toʻgʻri keladi. 
Darslarda, asosan, bugungi global masa-
lalar, yechimini kutayotgan keyslarni tah-
lil qilamiz, javob izlaymiz. Huquq nimaga 

muhtojligini, huquqiy nizolarni hal etish 
boʻyicha bahslar, tortishuvlar boʻladi. Tala-
balar huquqni shunday oʻrganadi. Yana bir 
muhim maʼlumot: xalqaro savdo huquqi 
boʻyicha dunyodagi eng kuchli uchlik ham 
mazkur universitetdan yetishib chiqqan.

Ilgari Prezidentimiz bilan uchrashgan, 
hamsuhbat boʻlgan yurtdoshlari mizga, 
ayniqsa, yoshlarga juda havasim kelardi. 
Ne baxtki, men ham bugun ular qatorida-
man. Davlatimiz rahbarining AQSHga ke-
lishini intiqlik bilan kutdik. Chunki ikki davlat 
oʻrtasidagi hamkorlik biz uchun juda muhim. 

Prezidentimizning AQSHdagi vatandosh-
lar va biz bilan uchrashishini aytishganida, 
rosti, juda quvonib ketdim. Taassurotlarim, 
tasavvurlarim katta boʻldi. Uchrashuv men 
kutgandan-da aʼlo oʻtdi. Davlatimiz rahbari-
ga yelkadoshmiz, degan masʼuliyat hami-
sha bizni oʻz ustimizda ishlashga, oʻqishga, 
harakat qilishga ragʻbatlantiradi. 

Prezidentimiz davlat boshqaruvida 
ham bizga koʻproq suyanishini aytdi. 
Ayniqsa, xorijda tahsil olayotgan, mala-
ka va mahoratini oshirayotgan yoshlarga 
 ishonchi balandligini taʼkidladi.

Uchrashuv davomida oʻzimni har kun-
gidan-da masʼuliyatli his qildim. Davlatimiz 

rahbari bilan zalning chor atrofida sodda 
va samimiy xalqimiz turgandek edi. Ular 
bizni kutyapti, bilimimizdan, tajribamizdan 
umidi katta. Uchrashuvda qayd etilga-
nidek, bu yoʻl mashaqqatli, qiyinchilik bor, 
biroq mamlakatimiz kelajagi bizga munta-
zir. Shu bilan birga, oʻz ustimizda ish-
lashimiz kerakligi, har bir stipendiat tahsil 
olayotgan yoʻnalishi boʻyicha asosiy ye-
takchi kadrga aylanishi lozimligi, shu orqa-
li tengdoshlarimiz, bizdan keyingi avlodga 
bilim, koʻnikma va tajribalarni qoldirishimiz 
kerakligi taʼkidlandi. 

Oʻzbekiston yaqin kelajakda Jahon 
savdo tashkilotiga qoʻshilishi kutilmoqda. 
Demak, xalqaro savdo huquqi mutaxas-
sislariga talab oshadi. Men tahsil olayot-
gan yoʻnalish Oʻzbekiston manfaatlariga 
mos keladi va kelajakda yurtimizga nafim 
tegishiga intilaman. 

Quvonarlisi, ona yurtimizga qaytsak, 
biz uchun yana sharoitlar yaratilishi aytildi. 
Bunday samimiy uchrashuvdan, suhbat-
dan ruhlanmay boʻladimi?! Bundan soʻng 
ham jahon tajribasini astoydil oʻrganish-
da davom etamiz, solishtiramiz va mam-
lakatimizga oʻz xulosalarimiz — tajriba va 
mahorat bilan qaytamiz.

Iqtidorli yigit-qizlarning xorijda taʼlim olishi, tajriba 
toʻplashida davlatimiz koʻmagi dastak boʻlayotir. “El-
yurt umidi” jamgʻarmasi yuzlab yoshlarning rivojlangan 
mamlakatlarda, nufuzli oliy oʻquv yurtlarida tahsil olishini 
ragʻbatlantiryapti. Soʻng gi besh yil ichida 1780 nafardan 
ziyod stipendiat AQSH, Buyuk Britaniya, Germaniya, 
Fransiya, Yaponiya, Kanada, Avstraliya, Italiya, Ispaniya, 

Janubiy  Koreya, Xitoy, Rossiya kabi davlatlarda oʻqidi 
va oʻqimoqda. Ular orasida University of Oxford, Univer-
sity of Cambridge, University College London, Imperial 
College London, The University of Chicago, Columbia 
University, Cornell University singari mashhur oliy taʼlim 
muassasalari, ilmiy markazlar bor.Prezidentimiz AQSH-
ga tashrifi doirasida bu yerda yashayotgan va ishlayot-

gan bir guruh  vatandosh larimiz hamda “El-yurt umidi” 
jamgʻarmasi koʻmagida yetakchi oliy taʼlim dargohlarida 
tahsil olayotgan yoshlar bilan uchrashdi. Uchrashuvda 
jamgʻarma stipendiatlari oʻz takliflarini bildirdi. Davlatimiz 
rahbari iliq fikr va tavsiyalar berdi. Yoshlarning gʻoya va 
takliflari, rejalari qoʻllab-quvvatlanishi taʼkidlandi. Har biri 
davlat eʼtiborida ekani va ularni jonajon xalqimiz kutib tur-
gani, shu bois, yaxshi oʻqishi, yaxshi yashashi uchun eng 
zamonaviy bilimlarni oʻzlashtirishi lozimligi uqtirildi. Bu-
ning uchun muntazam ravishda sharoitlar yaratib berilishi 
aytildi. Biz shu tarixiy uchrashuvda qatnashgan yoshlar-
ning taassurotlari, maqsadlari bilan qiziqdik.

hayot — uchqur ot. uning manzilga eson-omon yetib borishi chavandozning quvvati, 
tajribasi, mahoratiga bogʻliq. Bugun mamlakatimizda hayot mashaqqatlarini yengib 
oʻtayotgan, bilimi va salohiyati bilan ezgu manzil — yangi Oʻzbekistonning yorqin kelajagi 
sari intilayotgan yoshlar koʻp. ularning maqsadlari, orzu-oʻylari yuksak.



Davlatimiz rahbarining 2017-yil 3-avgustda ijod-
kor ziyolilar bilan uchrashuvi milliy madaniyatimiz, 
adabiyot va sanʼatimizni rivojida burilish yasagani 
rost. Uchrashuvdan soʻng qisqa vaqt ichida bu 
borada koʻplab farmon va qarorlar qabul qilindi. 
“Oʻzbekiston Respublikasida milliy madaniyatni 
yanada rivojlantirish konsepsiyasini tasdiqlash 
toʻgʻrisida”gi Prezident qarorida milliy madaniyat-
ni yanada rivojlantirishga toʻsqinlik qilayotgan bir 
qator tizimli kamchiliklar mavjudligi taʼkidlandi: “...
madaniyat va sanʼat sohasidagi nufuzli xalqaro 
festival va tanlovlarda ijodkorlarimizning ishtirokini 
izchil taʼminlash va ularning sara asarlarini namo-
yish etish, milliy ijodiy mahsulotlarni eksport qilish-
ning samarali tizimi yaratilmagani, xorijiy tashkilot-
lar bilan hamkorlik yetarlicha yoʻlga qoʻyilmagani 
ham soha rivojiga toʻsqinlik qilmoqda”. 

Shundan keyin Madaniyat vazirligi tomonidan 
mamlakatimizda faoliyat koʻrsatayotgan 40 ta 
 teatrga tizimli ravishda nufuzli xalqaro fes tival va 
tanlovlarda ijodkorlarimiz ishtirokini izchil taʼmin-
lash uchun imkoniyat yaratildi. Asta-sekin teatr-
larimiz turli nufuzli xalqaro festivallarda koʻrina 
boshladi, gastrollarga takliflar olishdi. Bir mavsum-
da hatto oʻndan ortiq xalqaro festivallarda muvaf-
faqiyatli ishtirok etildi. Mamlakatimizga turli dav-
latlardan teatr jamoalari gastrollarga kelmoqda. 
Teatr mutaxassislari va tomoshabinlar tomonidan 
anchadan beri orziqib kutilayotgan “Yevroosiyo” 
xalqaro teatr festivali muvaffaqiyatli oʻtkazildi. 

2022-2023-yilgi teatr mavsumini tahlil qiladi-
gan boʻlsak, xalqaro miqyosda katta yutuqlarga 
 erishdik, deyishimizga birgina Qashqadaryo  viloyat 

musiqali drama teatri va Kattaqoʻrgʻon shahar dra-
ma teatrlarining shu davr ichidagi xalqaro faoliyati 
asos boʻla oladi. 

Oʻtgan yil yanvar-fevral oylarida Gruziya ning 
Ozurgeti shahri davlat drama teatri Kattaqoʻrgʻon 
shahar drama teatrida rejissyor Nino Maglakelidze 
boshchiligida Otar Katamadzening “Balkon” spek-
taklini muvaffaqiyatli sahnalashtirdi. Ayni mam-
lakatning Axalsixe shahar davlat drama teatri esa 
Qashqadaryo viloyat musiqali drama teatri bilan 
Nodar Dumbadzening “Hellados” asarini sahnada 
namoyish qilishga erishdi. 

Mart-aprel oylarida Turkiyaning Balikesir shahri-
da tashkil etilgan xalqaro teatr fes tivalida Qash-
qadaryo viloyat musiqali drama  teatrida Gogol 
asari boʻyicha turk rejissyori  Kubilay Erdelikara 
sahnalashtirgan “Tentakning yozmalari” spektakli 
katta shuhrat qozongani ham  teatrlarimiz nufuzini 
oshirishga xizmat qilishi bilan ahamiyatli.

Ozarbayjon davlat akademik musiqali drama 
teatri va Ganja shahar davlat drama teatrlari bi-
lan Kattaqoʻrgʻon shahar drama teatri hamkorligi-
da ozarbayjonlik taniqli rejissyor Asker Askerov 
sahnalashtirgan “Qaynona” spektakli  teatr jamoa-
larimiz gastrol safarlarini muvaffiyatli oʻtkazishida 
muhim oʻrin tutdi. Oʻtgan yil may, iyun oylarida 
Turkiyaning Izmir, Ayvaliq shahrida tashkil etil-
gan xalqaro teatr festivalida Kattaqoʻrgʻon sha-
har drama teatrining “Ona” spektakli turkiyalik 
tomoshabinlar qalbidan chuqur oʻrin olgan boʻlsa, 
Istanbul shahar Maltepe drama teatri va Qashqa-

daryo viloyat musiqali drama teatri sahnalashtir-
gan Molyerning “Xasis” komediyasi Maltepa xalqa-
ro teatr festivalida “Eng yaxshi spektakl” sovrinini 
qoʻlga kiritdi. Boshqa viloyat teatrlari ham bugun 
xalqaro hamkorlikni rivojlantirishga birlamchi vazi-
fa sifatida qarab kelyapti, chet ellik rejissyorlarning 
yurtimiz teatrlariga, aktyorlarimizga nisbatan qa-
rashlari oʻzgaryapti. 

Jumladan, Mustaqillik bayrami arafasida 
 Qashqadaryo viloyat musiqali drama teatri ham-
da Portugaliyaning Braga shahar teatri oʻrtasidagi 
memorandumga asosan portugaliyalik taniqli re-
jissyor, Braga shahar drama teatri badiiy rahbari 
Rui  Madeyra A.Chexovning “Taklif” va “Toʻy” asar-
lari asosida spektakl sahnalashtirib, tomoshabin-
larga tuhfa qildi. Spektakl muhokamasida xalqaro 
miqyosda olib borilayotgan ishlarga yuqori baho 
berilib, rejissura va aktyorlar mahorati yuksak savi-
yada ekani taʼkidlandi.

Rui Madeyra bilan hamsuhbat boʻlganimda, u 
avvalo, Oʻzbekistonga kelib, spektakl sahnalash-
tirish katta baxt ekanini aytdi. Shu yil bahorda 
Madaniyat vazirligi taklifiga binoan Qashqadaryo 
viloyat musiqali drama teatri bilan kelishuv imzo-
lashga kelganida teatr jamoasi bilan yaqindan ta-
nishib, master-klass oʻtkazgan. Oʻshanda aktyor-
larimizning mahorati, oʻz ishlariga muhabbatini 
koʻrib, Oʻzbekistonda spektakl sahnalashtirishni 
maqsad qilgan. 

Keling, mamlakatimiz haqidagi uning samimiy 
fikrlarini oʻzining tilidan bayon etay.

* * *

“Men koʻp bor Yevropa, Afrika va Lotin Amerika-
si davlatlarida boʻlganman. Markaziy Osiyoga endi 
kelishim. Oʻzbekiston xaqida esa,  internet orqali 
koʻp maʼlumot olganman, videolarni koʻrganman. 
Lekin bu goʻzallikni oʻz koʻzing bilan koʻrish, tarixiy 
obidalarni his qilish butunlay boshqa narsa ekan. 

 Portugaliyaga qaytganimda, Oʻzbekiston-
da koʻrganlarimni hamkasblarim, doʻst-birodar-
larimga zavqlanib gapirib berdim. Samarqand 
shahrining tarixiy obidalaridan hayratga tush-
ganim, koʻchalarning tozaligi, insonlarning mehr-
li, ochiq koʻngilli ekani ularni ham yurtingizga 
qiziqtirib qoʻydi. 

Qarshi shahri Toshkent, Samarqandga qara-
ganda kichikroq boʻlsa-da, ajoyib insonlari, be-
takror taomlari menga juda yoqdi. Samar qand 
haqidagi taassurotlarimni soʻz bilan ifodalay 
olmasam kerak. Oʻzbekistonda shahar-qishloq-
larning yangilanishi, zamonaviylashishi ham 
eʼtirofga loyiq. Bularni bejiz aytmayapman. Por-
tugaliyada bunday yangi qurilishlar, oʻzgarish-
lar u qadar sezilmaydi. Oʻylaymanki, Oʻzbekis-
tondagi madaniyat, urf-odatlar boshqa davlatlar-
ga ham oʻrnak boʻla oladi”.

Portugaliyalik mehmon oʻzi faoliyat yuritib 
kelayotgan Braga shahar teatri tarixi va bu-
gungi kundagi faoliyati, u yerda olib borilayot-
gan ijodiy jarayonlar, xalqaro aloqalar xususi-
da ham aytib oʻtdi. 

“Braga shahar teatrida 40 yildan beri ishlayot-
gan boʻlsam, soʻnggi 10 yil ichida katta muvaffaqi-

yatlarga erishdik. Yevropa, Afrika va Lotin Ameri-
kasi teatrlari bilan ijodiy hamkorlik qilib kelamiz. 
Shu maʼnoda, “Yevroosiyo” teatrlar assotsiatsiyasi 
xalqaro teatr maydonida Braga  teatri ham yil sa-
yin muhim oʻrin egallab kelmoqda. Boshqa koʻplab 
mamlakatlar qatori Portugaliya va Oʻzbekiston shu 
tashkilotga aʼzo boʻlgani tufayli, qator festivallarda 
qatnashish, gastrollar tashkil etish, hamkorlikda 
ijodiy loyihalarni amalga oshirish imkoniyatiga ega 
boʻlmoqda. “Yevroosiyo” teatrlar assotsiatsiyasi 
qamrovida imzolangan memorandum esa Braga 
va Qashqadaryo teatrlarining hamkorligiga xizmat 
qilmoqda. 

Har yili turli davlatlarda oʻtadigan assotsiatsi-
ya yigʻilishlarida qilingan ishlar va rejalar xususi-
da atroflicha gaplashib olamiz. Oʻtgan yili Istam-
bulda oʻtgan tashkilotimiz yigʻilishida Oʻzbekiston 
va Portugaliya oʻrtasida memorandum imzo-
lash va shunga asosan, ikki davlatda spektakl 
sahnalashtirishga kelishib olingandi. Mana shu 
kelishuvga asosan, men Qarshi shahrida spek-
takl sahnalashtirdim. Bundan keyin ham boshqa 
davlatlar teatrlari bilan hamkorlik qilishda davom 
etamiz. Masalan, Oʻzbekiston  teatrlari bilan Bra-
ziliyada eng nufuzli San-Paulo shahar teatri ham-
da Ispaniyaning Santyago de Kompastelo shahar 
teatri bilan hamkorlik qilishga kelishib olindi. Teatr-
lar oʻzaro ijodiy kadrlar bilan almashuv qilib turishi 
kerak. Shuning uchun men oʻzim bilan Portugali-
yadan bu yerga rassom va assistentimni olib kel-
dim. Umid qilaman, oʻzbekistonlik hamkasblarimiz 
ham Braga shahar teatrimizga kelishib, oʻz mala-
kalarini oshirishadi. Bunday hamkorlik, albatta, ikki 
davlatning madaniy aloqalarini yuqori saviyaga 
koʻtarishga xizmat qiladi.

Qashqadaryo viloyat musiqali drama teatri ijodiy 
jamoasi juda mahoratli, qobiliyatli degan boʻlardim. 
Men tomosha qilgan spektakllarda  aktyorlar oʻz rol-
larini ajoyib ijro etgan. Qolaversa, bu teatrda men-
gacha Turkiya va Gruziya rejissyorlari spektakllar 
sahnalashtirgan. Har bir rejissyor aktyor uchun 
yangi ustoz hisoblanadi. Turli rejissyorlar bilan ijod 
qilgan aktyorlarning mahorati oshib boraveradi. 

Men bilan mashgʻulot olib borgan aktyorlar-
ning imkoniyatini yaxshi bilaman, ulardan baʼzi 
birlari Yevropa teatrlarida ijod qilishga qodir. 
Shuningdek, har bir jamoada boʻlgani sin gari, 
baʼzi aktyorlar bor kuchini berib ishlashdan 
tortinadi. Nima boʻlganda ham, men oʻzim bi-
lan ishlagan aktyorlarni hurmat qilaman, yax-
shi koʻraman. Repetitsiyalar paytida ular bilan 
sanʼat sirlarini oʻrtoqlashaman, jahon teatridagi 
oʻzgarishlar, yangiliklar haqida gaplashaman, le-
kin intizom talab qilib, ishga jiddiy munosabatda 
boʻlishni ham soʻrayman. 

Yana shuni aytishni istardimki, men oʻzbek 
yozuvchi va shoirlarning ijodi bilan ham qiziqib 
qoldim. Umid qilamanki, oʻzbek adiblari asarla-
rini Portugaliya va boshqa mamlakatlar teatr-
larida sahnalashtirish imkoniyatlari boʻladi. Biz 
ijodkorlarning asosiy vazifalarimizdan biri ham 
shoir-yozuvchilarimizning asarlarini xorijda keng 
targʻib qilishdir. Men oʻz yurtimga qaytib bor-
ganimda, Abdulla Oripov asarlari asosida spektakl 
sahnalashtirishni rejalashtiryapman”.

* * *
Kun sayin yangilanib borayotgan Oʻzbekistoni-

miz teatrlari Mustaqilligimizning 32 yillik shodiyo-
nasini keng nishonladi. Istiqlolning naqadar aziz 
neʼmat ekanini hayot sahnasidan turib yurtdoshlar-
imizga his qildirish borasida ular bor mahorat va 
isteʼdodlarini ishga soldi. Oʻzbek milliy akademik 
drama teatrining 110 yillik tantanasi ham eng ulugʻ, 
eng aziz bayramimizga hamohang koʻtarinki nis-
honlandi. 

Bugun odamlar chinakam mashaqqatli mehnat 
evaziga yaraladigan spektakllarning bahosi, qad-
rini boshqa narsalar bilan oʻlchab boʻlmasligini tu-
shunib yetyapti. Bundan tobora ilhomlanayotgan, 
kuchiga kuch qoʻshilayotgan ijod, sanʼat ahli esa, 
xalqimiz uchun sidqidildan xizmat qilishga shay-
ligidan baxtiyormiz.

Oybek VEYSAL o‘g‘li,
sanʼatshunoslik fanlari nomzodi

ehtirom

O‘ZNI 
AYAMADIM,

Oʻzbekiston yozuvchilar uyushmasi toshkent viloyati boʻlimi hamda toshkent 
viloyati hokimligi hamkorligida Oʻzbekiston xalq shoiri, tarjimon Abdulla 
Sher tavalludining 80 yilligiga bagʻishlangan “men lolalar undirdim soʻzdan” 
mavzusida adabiy-maʼrifiy kecha oʻtkazildi.

Oʻzbekiston xalq shoiri, Yozuvchilar uyushmasi 
Toshkent viloyat boʻlimi raisi Mahmud Toir adabiy 
anjumanni ochar ekan, bugungi kunda adabiyot-
ga, ijod ahliga qaratilayotgan eʼtibor, shaxs ka-
molotida muhim ahamiyat kasb etadigan hayotiy 
mezonlar haqida soʻzladi.  Shoirning Abdulla Sher-
ga bagʻishlab yozilgan yangi sheʼri ishtirokchilar 
olqishiga sazovor boʻldi. 

Tadbirda falsafiy mohiyatga ega sheʼr hamma 
vaqt zamonaviy ekani, binobarin, atoqli shoir fal-
safaning inja buloqlaridan sugʻorilgan sheʼrlari, 
tarjimalari va ilmiy asarlari bilan hamma zamon-
larda ham yurtdosh larimiz eʼtirofiga sazovor boʻlib 
kelgani taʼkidlandi. 

Abdulla Sher 1969-yildan boshlab “Gulis ton” 
jurnalida adabiy xodim, boʻlim mudiri, masʼul kotib 
vazifalarida ishlagan. 1980-1981-yillarda Moskva-
da Oliy adabiyot kursida oʻqidi. Soʻngra “Yoshlik” 
jurnali boʻlim mudiri, masʼul kotib, Yozuvchilar uy-
ushmasi birinchi kotibi oʻrinbosari, uyushmaning 
Toshkent viloyati boʻlimi masʼul kotibi lavozimla-
rida xizmat qildi.

1989-yildan 2011-yilgacha Oʻzbe-
kiston Milliy universiteti  Etika va este-
tika kafedrasida katta oʻqituvchi, do-
tsent va kafedra mudiri lavozimlarida 
faoliyat yuritdi.

Shoir yarim asrdan koʻproq ijodiy 
faoliya ti mobaynida “Koʻk lam tabas-
sumi”, “Alyor”, “Atirgul soyasi”, “Roz”, 
“Kuz hiloli”, “Qadimgi kuy” kabi yigir-
maga yaqin kitoblarini adabiyot ix-
losmandlariga tortiq etgan. 

— Abdulla Sher 1967-1973-yil-
larda yozilgan “Tovushsiz faryod” 
sheʼriy qissasi orqali xalq ozod-
ligi va yurt erki uchun kurashni, 
yuragidagi istiqlol orzusini qoʻrqmay 
bayon qilgan shoirdir, — dedi Respublika Maʼnavi-
yat va maʼrifat markazi rahbari Minhojiddin Mirzo. 
— Uning sheʼriy kashfiyotlarida katta daʼvat va 
muhabbat bor. Haqiqatning roʻyirost tasviri ham 
uning ijodiga xosdir.

Darhaqiqat, Abdulla Sherning hayotiy haqiqat-
larga yoʻgʻrilgan bitiklari teran kuzatishlar mahsu-
li sifatida qadrlidir. Shoirni 80-yillardayoq atoqli 
adabiyotshunos olim Ozod Sharafiddinov haq-
li ravishda eʼtirof qilib shunday degan edi: “Bu 
sheʼrlarning koʻpchiligi haqiqiy sanʼat namunala-
ridir. Ular yuksak gʻoyaviy-badiiy fazilatlarga ega. 
 Abdulla Sher dunyoni oʻzicha koʻradi, oʻzicha idrok 
etadi. Uning sheʼrlarida namoyon boʻluvchi fikr-
lar dunyosi ham, hislari ham, tuygʻular olami ham 
boshqalarnikiga oʻxshamaydigan oʻziga xos rang-
larga ega”. 

Koʻngilning jonli suratlari, oʻtgan va oʻtayotgan 
yillarning, tabiatning lirik-falsafiy tasvirlari, Vatan 
va xalqqa, haqiqatga boʻlgan betakror sheʼriy 
izhorlar va qalbga yaqinlik Abdulla Sher sheʼriyati-
ning tayanch nuqtalaridir. 

U sohir shoir va taniqli faylasuf, shuning baro-
barida, mohir tarjimon hamdir. Bayron va Haynrix 
Hayne asarlarini asliyatdan qilgan tarjimalari “Don 
Juan”, “Qoʻshiqlar kitobi” nomlari bilan kitob holida 
chop etildi. Aleksandr Pushkin, Mixail Lermontov, 
Nikolay Nekrasov, Anna Axmatova, Yegishe Cha-
rens, Aleksandr Tvardovskiy kabi shoirlarning rus 
tilidan oʻzbekchalashtirgan sheʼrlari ham oʻzbek 
badiiy tarjimasining yutugʻi sifatida eʼtirof etilgan. 

2023-yil 27-avgust kuni davlatimiz rahbarining 
“Oʻzbekiston Respublikasi mustaqilligining oʻttiz 
ikki yilligi munosabati bilan fan, taʼlim, sogʻliqni 
saqlash, adabiyot, madaniyat, sanʼat sohalari va 
ommaviy axborot vositalari xodimlaridan bir gu-
ruhini mukofotlash toʻgʻrisida”gi farmoniga  mu-

vofiq, Oʻzbekiston Yozuvchilar uyushmasi 
aʼzosi, atoqli shoir Abdulla 
Sher “Oʻzbekiston Respub-
likasi xalq shoiri” faxriy unvoni 
bilan mukofotlandi.

“Xoʻsh, bunday doimiy xush 
kayfiyat, bulutlar karvoni ortidan 
Quyoshning suyunib, sachra-
lib chiqayotganini koʻra olish, 
ezgulikka, goʻzallikka maftun-
lik, zamonning mayda ehtiyoj va 
talab laridan, kundalik turmush-
ning ikir-chikirlaridan baland tura 
bilish, ularga aytib oʻtganimizdek, 
koinot yuksakligidan qaray olish 
imkonining siri nimada? Bularning 
hammasi, bizningcha, Oybekning 

darvesh- ligi bilan bogʻliq”, deydi shoir ulugʻ adib  
Oybek haqida yozgan bitiklarida. Bu goʻzal taʼrifni 
 Abdulla  Sherning oʻziga nisbatan ham qoʻllash 
juda oʻrinli. U bugun qutlugʻ sakson yoshni qar-
shilab turganiga qaramay hamon joʻshqin, yuragi 
yoniq va bardamdir. Shoirning “Tarjimai hol” deb 
nomlangan sheʼrida shunday misralar bor: 

Asrni asrga ulab bir qatim, 
Umr deb atalgan chayir ip bilan.
Oʻzni ayamadim, soʻzni ayadim,
Sheʼrni gul deb bildim, kitobni chaman...

Chindan ham Abdulla Sher oʻzining otashin 
sheʼrlari, bir-biridan goʻzal dostonlari, tarjimalari 
bilan oʻzbek adabiyotiga katta ulush qoʻshgan 
ijodkorlardan biri, desak mubolagʻa emas. Shoir 
shu kungacha sakson bahoru kuzni oʻz umrining 
daftariga, insonlar qalbiga soʻz vositasida gohi-
da mahzun, gohida masrur bitiklar bilan muhrlab 
qoʻydi. 

Anjumanda soʻzga chiqqan shoir va yozuvchi-
lar, adabiyotshunos olimlar shoirning insoniy fazi-
latlari, ijodining ana shunday oʻziga xos jihatlari 
haqida fikr-mulohazalar bildirdi. Dilrabo kuy va 
qoʻshiqlar esa adabiy-maʼrifiy anjumanga oʻzga-
cha fayz bagʻishladi. 

Muxtasar TOJIMAMATOVA,
“Yangi O‘zbekiston” muxbiri

b ir asr ilgari milliy istiqlol 
“beshigini tebratgan” jadid — 
maʼrifatparvarlarimiz teatr 
sanʼatiga bejiz jiddiy eʼtibor berishmagan. 
mamlakatining ham Ovrupo uslubidagi teatrlari 
boʻlishini orzu qilgan millat fidoyilari bir vaqtning 

oʻzida harakatga tushib, Samarqandda mahmudxoʻja 
Behbudiy, toshkentda Abdulla Avloniy, fargʻonada 
hamza hakimzoda niyoziy yevropacha usuldagi ilk teatr-
studiyalarini yaratishlari barobarida istiqlol gʻoyasi, erkinlik, 
ozodlik tushunchalarini odamlarga oʻzlarining senariylari, 
rollari orqali yetkazishga harakat qilgan. 

POrTugAlIyAlIK 
rEjISSyOr:

O‘ZBEKISTONDAgI MADANIyAT, 
urF-ODATlAr BOSHQA DAVlATlArgA 

HAM O‘rNAK BO‘lADI

so‘zni ayadim...

MAzKUR QR-KODNI SKANER QIlISH ORQAlI VIDEOlAVHAgA OʻTINg.

“SHARQ” nashriyot-matbaa aksiyadorlik kompaniyasi 
bosmaxonasida chop etildi.Bosmaxona manzili: Toshkent shahri, 

Buyuk Turon koʻchasi, 41-uy.

MUASSIS:
Oʻzbekiston Respublikasi 

Vazirlar Mahkamasi

Bosh muharrir: 
Salim DONIYOROV

Oʻzbekiston Respublikasi Prezidenti Administratsiyasi huzuridagi  
Axborot va ommaviy kommunikatsiyalar agentligi tomonidan  
2020-yil 13-yanvarda 1047-raqam bilan roʻyxatga olingan. 

Nashr indeksi — 236. Buyurtma G-946.
43555 nusxada bosildi.

Hajmi — 3 taboq. Ofset usulida bosilgan. Qogʻoz bichimi A2. 
Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi.

Gazetaning yetkazib berilishi uchun obunani rasmiylashtirgan 
tashkilot javobgar.

Gazeta tahririyat kompyuter markazida sahifalandi.
Gazetaning poligrafik jihatdan sifatli chop etilishiga 

“SHARQ” NMAK masʼul.
Bosmaxona telefoni: (71) 233-11-07

“Yangi Oʻzbekiston” va “Правда Востока” 
gazetalari tahririyati” DUK

Manzilimiz: 100029, 
Toshkent shahri, 

Matbuotchilar koʻchasi, 32-uy

Navbatchi muharrir: Abdurauf Qorjovov
Dizayner: Zafar Ro‘ziyev

